
Құрметті Қызылорда 
қаласының тұрғындары 

мен қонақтары!
Сіздерді 22 наурыз күні сағат 9:00-

де Ұлыстың ұлы күнін бірге тойлауға 
шақырамыз!

Әз-Наурызда Ә.Спанов көшесін 
бойлай киіз үйлер тігіліп, салт-дәс-
түрлерден көріністер мен арнайы көр-
мелер дайындалады.  

Елімізге танымал эстрада жұл-
дыздары мен жергілікті өнерпаздардың 
концерттік бағдарламасы, түрлі сайыс-
тар мен театрландырылған қойы-
лымдар ұсынылады.

Ырыс пен ынтымақтың, береке 
мен бірліктің жаршысына айналған 
Ұлыстың ұлы күні - Наурыз мейрамы 
баршаңызға құтты болсын!

Өтетін орны: Қызылорда қаласы, 
Ә.Спанов көшесі (бұрынғы Тараз 
көшесі), Өнер орталығының маңы

Әлемдегі ауқымды өзгерістерге баршамыз куә болып, тіпті, оған 
өзіміз де қатысып жатырмыз. Бұл үрдістің жалғаса берері сөзсіз.

Басты халықаралық мәселелерді шешуге қатысты жаңа пайымдар 
мен нарративтер, ерекше көзқарастар мен тәсілдер пайда болды.

Бұрын-соңды болмаған қақтығыстар, ушыға түскен сенім дағдарысы, 
қадір-қасиеті кете бастаған халықаралық құқық, экономикалық шайқастар 
қазіргі әлемнің басты сипатына айналды.

Мұның бәрі жаңа технологиялық қалып орныққан, маңызды ресурстар 
үшін талас-тартыс күшейе түскен, өндіріс және сауда-логистика 
байланыстары қайта құрылып жатқан, техногендік және табиғи апаттар 
туындаған кезеңге тұспа-тұс келіп отыр.

Беделді саясаткерлер мен сарапшылар «дүние жүзі жаппай 
берекесіздік жайлаған немесе болашағы бұлыңғыр жаңа заманның 
қарсаңында тұр» деген пікір білдіре бастады.

Басқаша айтқанда, әлемдегі ескі тәртіп күйреп жатыр, ал жаңа 
дәуірдің сұлбасы әлі нақты айқындалған жоқ.

Көз алдымызда тарихтың жаңа айналымы басталып жатыр.
Жаһандану үдерісінің мән-маңызы жоғалып барады. Мемлекеттік 

ұлтшылдық, ықпал жүргізетін аумақтарды бөліске салу, әлемдік саясатта 
аймақтарға бөліну үрдісі алдыңғы қатарға шықты.

Демократиялық моральдық делініп жүрген құндылықтар, оның ішінде 
ЛГБТ көптеген елге ондаған жыл бойы таңылып келді. Осындай желеумен 
халықаралық үкіметтік емес қорлар мен ұйымдар көптеген елдің ішкі 
ісіне негізсіз араласты. Оның түпкі мақсаты бар болғаны ұрлық, яғни сан 
миллиардтық бюджетті қалтаға басу екен.

«Даму мен демократия», «адам құқықтары», «баспасөз бостандығы», 
«сыбайлас жемқорлыққа қарсы күрес» деп ұрандатып жүргендердің 
бәрінің дерлік жеке байлығы жалақысының мөлшеріне еш сай келмейді.

Сондықтан Президент Трамп бастаған Америка әкімшілігінің жаппай 
қызмет бабын асыра пайдалануға қатысты оқиғаларды анықтауға және 
«тұңғиық мемлекет» ұғымына тән саяси екіжүзділікті әшкерелеуге, 
дәстүрлі моральдық құндылықтарды қалпына келтіруге бағытталған 
жұмыстары қолдауға лайық. АҚШ-та жасалып жатқан шаруаның бәрі 
бүкіл әлемге тікелей әсер ететіні баршаға мәлім.

Біз тарих, дәстүр және қазіргі заман құндылықтарын әрдайым бірдей 
ұстанып келеміз.

Жұртты саяси прагматизмге шақырып, қоғамда Заң мен тәртіпті 
орнықтыру маңызды екенін бұрыннан айтып жүрміз.

Қазір әлемде болып жатқан оқиғалар біздің бағдарымыздың дұрыс 
екенін көрсетті. Әрине, шетелдегі жағдайды үнемі ескеріп отыру маңыз-
ды. Бірақ біз алдымен өз еліміздің ішкі мәселелеріне ден қоюымыз керек.

Біз ұлттық мүддемізді қорғау үшін алдағы уақытта да ұтымды әрі 
байыпты әрекет етуіміз қажет. Талай заманнан келе жатқан өкпе-
реніштерден, өткенге құр мақтанудан және бәрін орынсыз сынап-
мінеуден арылу қажет. Әлеуметтік масылдық пен саяси таяздыққа 
мейлінше жол бермеуге тиіспіз. Шектен шығып, тым асыра сілтейтін 
көзқарастарға барынша тосқауыл қойған жөн. Өйткені бұл дүние ақ пен 
қарадан ғана тұрмайды.

Кез келген мәселеде өзгелерді айыптап, қара бұлтты төндіре беруге 
болмайды.

Қоғам санасындағы осындай құбылыстар ұлтымызды идеологиялық 
және мәдени тұрғыдан әлсіретеді. Тіпті, еліміз қазіргі қатігез әлемде 
өзгелерге жем болуы мүмкін.

Бір сөзбен айтсақ, біздің ұлттық ой-санамыз мықты болуы керек.
Жаһанды белгісіздік жайлаған бұлыңғыр заманда бәсекеге барынша 

қабілетті болу үшін барлық жағынан кемел ұлт болуымыз қажет.
Бұл – өркениетті, икемді, мақсатшыл жұрт болу деген сөз.
Біз үшін ешкім елімізді дамытып, көркейтіп бермейді.
Қазақстан өз азаматтарымызға, яғни бізге ғана керек.
Біз өз мүмкіндігіміз бен күш-қуатымызға арқа сүйеуіміз қажет.
Сондықтан ұлт ретінде алға басуға не кедергі болса, соның бәрінен 

арылып, сапалы ұлт болуға тиіспіз.
Елімізді жаһанға жайылып келе жатқан өзгерістерге дайындап, 

Қазақстанды кез келген сын-қатерге төтеп бере алатын қуатты мемлекет 
етуіміз керек.

Бұл – менің Президент ретіндегі басты миссиям.

САЛЫҚ РЕфОРМАСЫ ТүСІнІКТІ ТІЛМЕн ТүСІнДІРІЛМЕДІ. Салық 
жүйесі, бұл – бүкіл мемлекеттік жүйенің тірегі. Бюджетте қаржы болмаса, 
мемлекет өз міндетін толық атқара алмайды, әлеуметтік міндеттемелер 
де орындалмайды.

Еліміз үшін аса қажет шаралардың мән-маңызын халыққа егжей-
тегжейлі түсіндіру керек.

Жұрттың бәрі экономист немесе қаржыгер емес. Мемлекеттің қандай 
шараны не үшін қолға алып жатқанын бәрі бірдей түсіне бермеуі мүмкін. 
Сондықтан реформаның мәнін әр адамға түсінікті тілмен жеткізу керек.

Үкімет салық реформасына қатысты жаңа тәсілдерді ұсынды.
Бұл шаралар, жалпы алғанда, дұрыс. Онда негізгі экономикалық 

және әлеуметтік факторлар ескерілген. Кәсіби мамандар да, жалпы 
жұртшылық та қосымша құн салығының мөлшерлемесін көтеру 
қажеттігіне түсіністікпен қарайды. Дегенмен ұсынылған шараларға, 
соның ішінде, қосымша құн салығына қатысты сын-пікірлер де естіліп 
қалады. Бірақ мұндай пайым шынайы ахуалға негізделмеген.

Қазақстанда түрлі салық режимі, көптеген жеңілдіктер мен 
преференциялар бар. Оның бәрі елімізде салық офшоры сияқты ахуал 
қалыптастырды.

Кәсіпкерлердің екі негізгі тобы пайда болды. Олар – заңнамадағы 
олқылықтарды пайдаланып, салық салынатын табысын өзі үшін азайтып 
көрсететіндер және барлық салықты адал төлейтіндер. Кәсіпкерлердің 
осы екінші тобы бәсекеге төтеп бере алмай жатыр.

Үкімет салық төлеуден жалтару үшін бизнесін бөлшектейтіндердің 
әрекетіне орынды назар аударды. Өкінішке қарай, мұндай жағдай жаппай 
белең алған. Заңнамадағы олқылықтар бизнесті бөлшектеуге жол беріп 
отырғанын мойындау керек. Бұл мәселеге Үкімет те, депутаттар да жете 
мән бермеген.

Тағы да әдемі көрсеткіштерге әуестеніп кеттік: елімізде екі 
миллионнан астам салық төлеуші, яғни жеке кәсіпкерлер мен заңды 
тұлғалар тіркелген деседі. Бірақ олардың қандай кәсіпорындар екеніне, 
қалай пайда болғанына, қанша салық төлейтініне, тіпті оны төлеп жатыр 
ма, жоқ па дегенге еш талдау жасалмаған.

Бірақ қазір құр кінәлаудан іс оңға баспайды.
Енді ахуалды шұғыл түзету қажет. Үкімет пен Парламентке айтарым 

– заңнамаға жедел түрде тиісті түзетулерді енгізу керек.

ДІн БОСТАнДЫҒЫнА КЕПІЛДІК жүГЕнСІЗДІККЕ жОЛ МА? 
Теріс ағымдарға, қазақтың болмысына жат идеологияларға тосқауыл 
қою қажет екеніне еш күмән жоқ. Елімізде дін бостандығына кепілдік 
берілген. Бірақ жүгенсіздікке, тәртіпсіздікке жол беруге болмайды. Діннің 
аса маңызды миссиясы – ұлтты ұйыстыру. Діни ұйымдардың қызметін 
реттейтін құжаттар осы талапқа сай болуға тиіс. Бұл мәселені жан-жақты 
қарау керек. Соның ішінде заңнаманы жаңа жағдайға бейімдеп отыру 
өте маңызды.

СОЛТүСТІКТЕГІ хАЛЫҚТЫ ҚАЛАй КӨБЕйТЕМІЗ? Сарапшылардың 
айтуынша, біраз жылдан соң солтүстіктегі халықтың саны едәуір азайып, 
оңтүстіктегі тұрғындар әлдеқайда көбеюі мүмкін. Бұл – өте өзекті мәселе. 
Себебі аймақтардың еңбек нарығында теңсіздік одан әрі ушыға түседі 
деген сөз. Осы мәселемен Үкімет мұқият айналысуы керек.

“ҚАЗАҚСТАн БАЛАЛАРЫ” - БАЛАЛАРДЫң ҚОРҒАУшЫСЫ. Біз 
әйелдер мен балалардың құқығын қорғау үшін нақты шаралар қабыл-
дадық. Өткен жылы барлық аймақта балаларды Психологиялық қолдау 
орталықтары ашылды.

Заңдарға маңызды өзгерістер енгізілді. Тұрмыстық зорлық-
зомбылықпен күреске қатысты заң қабылданған соң ахуал біршама 
жақсарды. Бірақ кейбір шалғай аудандарда әлі күнге дейін мұндай 
келеңсіз оқиғалар тыйылмай тұр. Жат діни ағымның жетегінде жүрген 
адамдар жағдайды тіпті ушықтыруда.

Жергілікті билік өкілдері мен қоғам белсенділері тұрмыстық зорлық-
зомбылықтың алдын-алу жұмысынан шет қалып отыр. Оның үстіне, осы 
бағыттағы жұмыстар қазір әртүрлі құжатпен реттеледі. Шашыраңқы болып 
тұр. Соның бәрін бір жерге жинақтаған дұрыс деп ойлаймын. Осыған 
орай, «Қазақстан балалары» атты біртұтас бағдарлама қабылдаған жөн.

Әлемдегі ескі тӘртіп 
күйреп жатыр, ал жаңа 
дӘуірдің сұлбасы Әлі нақты 
айқындалған жоқ

Мемлекет басшысы Қ.ТОҚАЕв:

Үкімет басшысы Олжас Бектеновтің 
төрағалығымен Үкімет отырысы өтті. 
Күн тәртібінде Мемлекет басшысының 
IV Ұлттық құрылтайда берген 
тапсырмаларын орындау мәселесі 
қаралды. Оған облыс әкімі Нұрлыбек 
Нәлібаев селекторлық режим арқылы 
қатысты.

Үкімет отырысынан кейін аймақ 
басшысының төрағалығымен өткен 
мәжілісте осы және өзге де мәселелерге 
орай бағыт-бағдар белгіленіп, Қызылорда 
қаласы, аудан әкімдері мен жауапты сала 
басшыларына тапсырмалар жүктелді.

– «Құрылтайда еліміздегі салық 
саясаты, нақты секторды дамыту, 
инвестиция тартумен қатар, қазіргі 
қоғамдағы уақыт белдеуі, ұрпақ 
тәрбиесі, ономастика саласы, үкіметтік 
емес ұйымдарды қолдау секілді өзекті 
мәселелер көтерілді.

Президентіміз Қасым-Жомарт 
Кемелұлы өз сөзінде «Биыл ел 
астанасын Қызылордаға көшіру туралы 
тарихи шешімнің қабылданғанына 
және халқымызға «қазақ» атауының 
қайтарылғанына бір ғасыр толды. 
Мұндай маңызды оқиғалар ел жадында 
сақталуы тиіс» деп ерекше атап өтті. 
Ұлттық құрылтайдың келесі отырысын 
Қазақ елінің астанасы болған Қызылорда 
қаласында өткізуді ұсынды.

Бұл бастама барша Сыр 
жұртшылығына артылған сенім және 
абыройлы міндет екенін түсінуіміз 
қажет. Құрылтайдың кезекті отырысын 
Алаштың анасы атанған қасиетті Сыр 
өңірінде өткізудің тарихи тұрғыдан 
маңызы зор. Дайындыққа осы бастан 
кірісіп, құрылтайды жоғары деңгейде 
ұйымдастыруымыз керек.

Облыстық қоғамдық даму 
басқармасына Ұлттық құрылтай 
отырысын ұйымдастыру жөніндегі 
жұмыс тобын құруды тапсырамын. 
Жұмыс тобының құрамына облыс 
әкімінің орынбасарларын, басқарма, 
департамент басшыларымен қатар 

зиялы қауым, азаматтық қоғам өкілдерін, 
тарихшы ғалымдарды қосу қажет. Топ 
жұмысын үйлестіру облыс әкімінің 
орынбасары Шахмардан Баймановқа 
жүктеледі», – деді Н.Нәлібаев.

Жиында Мемлекет басшысы берген 
тапсырмаларды мерзімінде және сапалы 
орындау міндеттелді. Экономиканың 
нақты секторына жұмсалатын қаржы 
көлемін ұлғайтуға, салық реформасына, 
әлеуметтік осал топтағы азаматтардың 
баспанаға қолжетімділігін арттыруға 
қатысты тапсырмалар берілді. Сонымен 
қатар әлеуметтік нысандар салынатын 
аумақтың инфрақұрылыммен қамтылуы 
бірінші кезекте ескерілуі тиіс.

Құрылтайда қаралған тағы бір 
маңызды мәселе – инвестиция тарту, 
инвестициялық жобаларды іске асыру. 
Мемлекет басшысы алдағы төрт 
жыл ішінде жыл сайын 200-ге жуық 
инвестициялық жоба іске қосылатынын 
атап өтті. Бүгінде өңірге инвестиция 
тарту жұмыстары қарқынды жүргізілуде. 
Облыс әкімі бастаған делегацияның 
Италия, Испания, Қытайға барған жұмыс 
сапарларының алғашқы нәтижесі көріне 
бастады. Алдағы уақытта бұл бағыттағы 
жұмысты тоқтатпай, әрі қарай күшейту 
қажет.

Құрылтайда көтерілген өзекті 
мәселенің бірі – ономастика. Осы 
ретте тұрғындарға ономастика 
талаптарын кеңінен түсіндіру, тарихи 
жер-су атауларын және халық ішінде 
кең таралған дәстүрлі атауларды қою 
тәртібін берік ұстану керек. Аймақ 
басшысы көшелер мен елді мекендерге 
атау беру немесе атауларды өзгертуде 
құрылтайда айтылған ұстанымдарды 
қатаң басшылыққа алуды тапсырды.

Үкімет басшысы Олжас Бектеновтің төрағалығымен Үкімет отырысы өтті. 
Күн тәртібінде креативті индустрияны дамыту, мәдениет саласын цифрландыру 
мәселелері қаралды. Үкімет отырысынан кейін өткен мәжілісте аймақ басшысы 
Нұрлыбек Нәлібаев Қызылорда қаласы, аудан әкімдері мен жауапты сала 
басшыларына креативті индустрия субъектілерінің қатысуымен өткізілетін ірі 
шаралар, жаңа жобалар бойынша нақты ұсыныстар әзірлеуді тапсырды. 

– «Креативті индустрия субъектілеріне талдау жүргізіп, олардың санын 
арттыру, аудандардағы «Руханият орталықтарында» креативті хаб бұрыш
тарының жұмысын күшейту керек. Мемлекеттік архивтер мен мемлекеттік 
мекемелердің «ЕАрхив» ақпараттық жүйесіндегі жұмысына ай сайын 
мониторинг жүргізіңіздер. Мекемелерге электрондық құжаттарды реттеп, 
архивке тапсыруға дайындау үшін әдістемелік, практикалық көмек көрсетіп, 
оқыту семинарларын өткізіңіздер», – деді аймақ басшысы. 

Сондайақ облыс әкімі жиында әскер қатарының толығуы еліміздің қауіп
сіздігі мен тыныштығының кепілі екенін атап өтіп, әскерге шақырылушылардың 
шақыру пункттеріне уақытылы және толық келуін қамтамасыз етуді тапсырды. 
«Жоспардың орындалуы қатаң бақыланып, әскерге барудан жалтарып жүр
ген азаматтарды іздестіру, заңға сәйкес тиісті шара қабылдау керек»,деді 
Нұрлыбек Нәлібаев.

Қызылорда облысының әкімі н.нӘЛІБАЕв:

“ҚұРЫЛТАйДЫ жОҒАРЫ ДЕңГЕйДЕ 
ұйЫМДАСТЫРУЫМЫЗ КЕРЕК”

Мемлекет басшысы Қ.ТОҚАЕв:

ИннОвАцИЯЛАР 
эКОнОМИКАСЫ -
жАңА ҚұБЫЛЫС

Қазір қай елдің жаңа технологияларды өз 
пайдасына жарата алатыны, қай елдің көш соңында 
қалатыны анықталып жатқан шешуші кезеңге қадам 
бастық. Экономиканың барлық саласы және еңбек 
нарығы жасанды интеллектінің тікелей қатысуымен 
түбегейлі өзгеріп жатыр. Адамзат тіршілігінің мәні мен 
қалыбы басқаша сипат алып барады. Осы орайда, 
инновациялар экономикасы деген жаңа құбылыс пайда 
болды. Онда өзгеше ойлау қабілеті, шығармашылық 
тұрғыдағы жаңашылдық және әлеуметтік дағдылар 
алдыңғы қатарға шығады.

Жасанды интеллектіні қолдану бюджет қаражатын 
пайдалану тиімділігін барынша арттыруға, салық және 
кеден ісін жүргізудің сапасын жақсартуға, мемлекеттік 
сатып алу саласын оңтайландыруға, сондай-ақ 
азаматтар мен мемлекет арасындағы өзара іс-қимыл 
үрдістерінің бәрін одан әрі жеңілдетуге мүмкіндік 
береді.

Мемлекет басшысы Қ.ТОҚАЕв:
КЕЛЕСІ ҚұРЫЛТАй 

ҚЫЗЫЛОРДАДА ӨТЕДІ...
Соңғы жылдары біз ұлттық бірегей-

лігіміздің маңызды факторы – тарих 
ғылымының дамуына ерекше көңіл 
бөліп жатырмыз.

Бүгінгі Құрылтай тағы бір тарихи 
белеске тұспа-тұс келді. Биыл ел 
астанасын Қызылордаға көшіру туралы 
тарихи шешімнің қабылданғанына жүз 
жыл толып отыр.

Халқымыздың «қазақ» деген байыр-
ғы атауы да бір ғасыр бұрын қайтарыл ды.

Біздің мемлекеттігіміз мыңжылдық-
тар дан бастау алады, оның тамыры 
тым тереңде жатқаны даусыз.

Бірақ осыдан бір ғасыр бұрын ұлты-
мыздың өз атауының оралуы тарихи 
әділдік орнату жолындағы маңызды 
қадам болғанын ашық айтуымыз керек.

Бұл істе сол кездегі Үкімет басшысы 
Сәкен Сейфуллин айрықша рөл ат-
қарды. Ол «Қазақты қазақ дейік, қатені 
түзетейік» деген мақала жазып, арнайы 
идеологиялық науқанды бастап берді.

Мұндай маңызды оқиғалар ел жа-
дын да сақталуға тиіс. Осы ретте Құрыл -
тайдың келесі отырысын Сыр бойын-
да, кезінде Қазақ елінің астанасы бол-
ған Қызылорда қаласында өткізуді 
ұсынамын.

креатИВті ИндустрИЯны 
қалай дамытамыз?

3-бетте



қмешіт     қшамыА А 2
бет

20.03.2025 жыл

(E-mail: a_akshamy@mail.ru)
Газет Қазақстан Республикасы

Байланыс және Ақпарат Агенттігінде 
тіркеліп

№14611-Г «7» қараша
2014 жылы куәлігі берілген.

Алғашқы есепке қою кезіндегі
нөмірі мен мерзімі

№1026-Г - 11.01.2000 ж.
Газет аптасына бір рет жарық көреді

МЕншІК ИЕСІ:

«желтоқсан и К» жшС

Бас редактор
Сәрсенкүл Бәйдешқызы 

БИҚОЖАЕВА

Бас редактордың орынбасары
Айдана ӘЛИАРЫСТАН

Редакцияның
мекен-жайы:

Қызылорда қаласы
Абай даңғылы, 59/1 

Телефон: 23-16-08
    23-16-11

ТАРАЛЫМЫ: 4000
Газет редакцияның компьютерлік 

орталығында теріліп, беттелді. Газет 
Қызылорда қаласындағы
«PRINT» баспаханасында

басылды.
Мекен-жайы: Қызылорда қаласы, 

А.Байтұрсынов көшесі, №49
Таралу аумағы:

Қазақстан Республикасы
Тапсырыс

Газет бетіндегі жарияланымдардың 
позициясы мен фактілері үшін 

редакция жауап бермейді. 
Қолжазбалар өңделеді және 
авторларға қайтарылмайды.

Газет материалдарын көшіріп басу 
үшін міндетті түрде редакцияның 

рұқсаты керек.
Сурет сапасына редакция жауап 

бермейді

МЕМЛЕКЕТТІК ҚЫЗМЕТТЕР.
Қазіргі таңда «Қызылорда қаласының  сәулет және қала құрылысы 

бөлімі» коммуналдық мемлекеттік мекемесі тарапынан «Азаматтарға 
арналған үкімет» МК КАҚ Қызылорда облысы бойынша  «ХҚКО» департаменті  
және мекеме арқылы жеке және заңды тұлғаларға төменде көрсетілген кестеге 
сәйкес мемлекеттік қызметтерді көрсетуде

2024  жылдың қорытындысы бойынша –35 266мемлекеттік қызметтер тір-
келді, оның ішінде: Азаматтарға арналған үкімет» МК КАҚ Қызылорда облысы 
бойын ша  «ХҚКО» департаменті және«Электронды үкімет»  веб–порталы арқылы:

- эскизді (эскиздік жобаны) келісу – 2026;
- «Құрылыс және реконструкциялау (қайта жоспарлау, қайта жабдықтау) 

жобаларын әзірлеу кезінде бастапқы материалдарды ұсыну» - 2040;
- «Қазақстан Республикасының аумағында жылжымайтын мүлік объектілерінің 

мекенжайын айқындау бойынша анықтама беру» - 29852;
- «Республикалық маңызы бар қала,астана, облыстық және аудандық маңызы 

бар қалалар шегінде жер учаскесіне құқықтар алу»-242;
- «Объектілерді кейіннен кәдеге жарату (құрылыстарды бұзу) жөніндегі 

жұмыстар кешенін жүргізуге рұқсат беру» - 825;
-Жер учаскесінің нысаналы мақсатын өзгертуге шешім беру-281;
- «Үлескерлердің ақшасын тартуға рұқсат беру» - 0;.
- «Тұрғын үй құрылысына үлестік қатысу туралы шарттың есептік жазбасы 

туралы үзінді беру» - 0 қағидалары  бойынша қызмет көрсетілді.

Егемендік алған жылдар ішінде 
қоғам дамуының барлық саласында 
түбегейлі оңтайлы өзгерістер орын 
алып келеді. Соның ішінде, мемлекет тік 
органдардың тиімді жүйесі мен құры лымы 
жасалды. Мемлекеттік қызмет жүйесін 
электронды форматта жетілдіру және 
оған азаматтардың еркін қолжетімділігін 
қамтамасыз ету үкімет алдында тұрған 
маңызды стра тегиялық міндеттің бірі 
болып табылады.

Мемлекеттiк көрсетілетін қызметтер 
— жеке мемлекеттiк функцияларды 
iске асырудың бiр түрi. Ол қызмет 
алушылардың өтiнiшi бойынша 
жекеше турде олардың құқықтарын, 
бостандықтары мен қаржылы және 
қаржылы емес заңдылықтарға сәйкес 
және тұлғаларға қызмет көрсетудi iске 
асырады. Мемлекет алдына қойылған 
негiзгi мiңдеттердiң бiрi — жоғары сапалы 
мемлекеттiк қызмет көрсетуге барлық 
халықтың бiрдей қол жеткiзуі. Бұл мәселе 
заң жүзінде бекітілген.

Мемлекеттік көрсетілетін қызметтер:
1) көрсетілетін қызметті берушілер 

арқылы;
2) Мемлекеттік корпорация арқылы;
3) «электрондық үкіметтің» веб

порталы және жылжымалы желінің або
ненттік құрылғысы арқылы көрсетіледі.

«Цифрлық Қазақстан» кешенді бағ
дарламасына сәйкес, халыққа мем лекеттік 
қызмет көрсетудің тиім ді лігін арттыру 

мақсатында элек тронды түрде қызмет 
көрсету заман талабына сай қарқынды 
дамуда. Мемлекеттік көрсетілетін қызмет 
дегеніміз көрсетілетін қызметті алушы
лардың өтініші бойынша жеке тәртіппен 
жүзеге асырылатын және олардың 
құқықтарын, бостандықтары мен заңды 
мүдделерін іске асыруға, оларға тиісті 
материалдық  игіліктер беруге бағытталған 
жекелеген мемлекеттік функцияларды іске 
асыру нысандарының бірі.

Бүгінгі таңда Сексеуіл кенті әкімінің 
аппараты мемлекеттік қызметтер тізіліміне 
сәйкес:

1. «Жер учаскесінің нысаналы 
мақсатын өзгертуге шешім беру»

2. «Елді мекен шегінде объект салу 
үшін жер учаскесін беру»

3. «Бұрын жер пайдалануға 
берілген жер учаскесін жеке меншікке 
сату» қызметтерін көрсетеді.

Заңнамаға сәйкес мемлекеттік орган
дар мемлекеттік қызметтерді электрондық 
нысанда қамтамасыз етуге міндетті, бұл өз 
кезегінде мем лекеттік органдардың ішкі 
бизнесүдерістерін автоматтандыруға, 
сон дайақ мемлекеттік органдар мен аза
мат тардың өзара ісқимылының ең тиімді 
нысаны ретінде электрондық мемлекеттік 
қызметтерді дамытуға ықпал етеді.

АбдАлиевА Жамила бақытқызы
«Сексеуіл кенті әкімінің аппараты» 

коммуналдық мемлекеттік мекемесі, 
бас маман.

№ Жеке қабылдауды 
жүргізетін адамның

(тегі, аты, әкесінің аты)

Жеке қабылдауды 
жүргізетін адамның  

лауазымы 

Жеке қабылдау 
күні мен уақыты

Қабылдау 
мерзімі

1 Дүйсенбиева Бибіәсия 
Аманжолқызы

«Жалағаш ауданының 
мәдениет және 

тілдерді дамыту 
бөлімі» коммуналдық 

мемлекеттік 
мекемесінің басшысы

Сәрсенбі күні
сағат 15:00 ден 
17:00ге дейін

Апта сайын

2025 жылғы I тоқсанда жалағаш аудандық 
мәдениет және тілдерді дамыту бөлімі 
басшысының азаматтарды және заңды 

тұлғалардың өкілдерін, оның ішінде аппарат 
қызметкерлерін жеке қабылдау кестесі

Сыбайлас жемқорлық   заман ағысымен бірге өсіпөркендеп, 
мол қаражат және қоғамдық бәсекелестік пайда болған жерлерге 
тамырын жайып, бүгінгі күнге дейін жойылмай отырған кеселдің 
бірі. Бұл кесел дамушы елдердегідей біздің жас мемлекетімізге де 
орасан зор нұқсан келтіріп отыр.

«Сыбайлас жемқорлыққа қарсы күрес туралы» Заң талабының 
аясында жемқорлыққа қарсы ісәрекеттер әр салада жүзеге 
асырылуда. Әсіресе, халық парақорлық дертімен жиі бетпебет 
келеді. Сондықтан кезкелген ортада пара беру мен пара алудың 
жолын кесуде қоғам болып белсенділік танытуымыз қажет.

Парақорлық мемлекеттік органдардың тиісті қызмет атқаруына 
кері әсерін тигізіп, беделіне нұқсан келтіреді, заңды қағидаларды 
теріске шығарып, азаматтардың конституциялық құқықтары 
мен заңды мүдделерінің бұзылуына түрткі болады. Қазақстан 
Республикасының «Сыбайлас жемқорлыққа қарсы күрес тура лы» 
Заңына сәйкес, сыбайлас жемқорлықпен күресті барлық мемле
кеттік органдар мен онда қызмет атқаратын лауазымды тұлғалар 
жүргізуі тиіс. Мемлекеттік органдардың ұжымдардың, жергілікті 
өзінөзі  басқару органдарының басшылары өз өкілеттігі шегінде 
кадр, бақылау, заңгерлік және өзге де қызметтерін тарта отырып, 
заң талаптарының орындалуын қамтамасыз етуге міндетті.

Мемлекеттік қызметшілердің сыбайлас жемқорлық  қылмыстар 
және осы тұрғыдағы құқық бұзушылықтарға бой алдыруының 
себебі көп. Оған ең алдымен қызметшілердің білім деңгейінің, 
әдептілік ұстанымының төмен болуы әсер ететін болса керек. Кей 

мемлекеттік қызметшілердің құқық бұзушылыққа немқұрайлылық 
танытуы, кәсіби әдептілігінің жетіспеуі де, жеке басының қамын 
ойлауы да парақорлықтың  дендеуіне септігін тигізуде. Сондайақ, 
кейбір мемлекеттік орган басшыларының сыбайлас жемқорлыққа 
қарсы заң талаптарын атқаруда ынта танытпай, жұмыс жүргізбеуі 
де жемқорлықтың тамырын тереңдете түседі.

Әрине, сыбайлас жемқорлық дәрі беріп емдейтін сырқат емес. 
Айналасындағы салауатты, таза және сау ортаны шарпып, тыныс
тіршілігін тарылтатын, заңсыз әрекеттермен қоғамдық ортаның 
және мемлекеттік органдардың, ұйымдардың, дара кәсіпкерлердің, 
азаматтардың қызмет етуіне қатер төндіретін қауіпті дертті 
болдырмаудың тетігі халықтың өзінде. Бұл дерттің алдын алып, 
қоғамға таралу жолдарын кесіп, оның ұлғаюына жол бермеу керек. 
Ол үшін аталған дертке атсалысып, қарсы жұмылуымыз қажет. 
Сонда ғана ел мүддесі үшін зор үлес қосатынымыз және халық 
сенімінен шығатынымыз анық.

Сыбайлас жемқорлық әрекеттері бойынша тиісті шара қол
данудың негізі – ол азаматтардың арызшағымы. Мемле ке ті міздің 
әрбір азаматы Қазақстан Республикасының Конститу циясын және 
заңдарын сақтауға, басқа адамдардың құқықтарын, бостандықтарын, 
абыройы мен қадірқасиетін құрметтеуге міндетті.

ҚұлЖАновА Ә.Ш. 
Қызылорда  мемлекеттік  мүлік және жекешелендіру 

департаментінің кадр  және  құқықтық  жұмыс
бөлімінің басшысы  

Әлемді жайлаған нашақорлық дерті 
күн сайын тамырын тереңге жайып барады. 
Нашақорлық  бұл адамзат баласының ден
саулығы мен еліміздің ұлттық қауіпсіздігіне 
төнетін үлкен қатер. Есірткі  қармағына 
бір іліндірген соң, торға түскен балықтай 
қанша бұлқынғанмен, қайтып құтылу екі 
талай  кесел. Есірткінің әлемнің көп елде
ріне жайылып, жасырын бизнестің ең 
қауіпті түріне айналуы қазіргі кездің ең 
өзекті проблемаларының бірі. Бұл мәсе ленің 
шешілуі біздің мемлекетіміз үшін де маңызды. 

Еуразия жолдарының қиылысында 
орналасқан Қазақстанның геосаяси жағ
дайы есірткі тасымалдау үшін транзиттік 
дәліз ретінде халықаралық есірткі 
синдикаттары мен ұйымдасқан қылмыстық 
топтар үшін, есірткі заттарын орасан 
зор мөлшерде контрабандалық  жолмен 
тасымалдауға қолайлы екені жасырын емес. 
Осының салдарынан республикамызда 
есірткіге тәуелді азаматтар саны айтар
лықтай көбейіп отыр.

Есірткі барған сайын жастарға қол 
жетімді болып отырғаны, Қазақстан аума
ғына жаңа, оның ішінде өте күшті әсер 
ететін есірткілердің әкелінуі алаңдатып 
отыр. Олардың біреуі  психотроптық зат
тардың жаңа синтетикалық аналогтары 
 синтетикалық каннабиноидтар. Син
тетикалық каннабиноидтар дегеніміз – ол 

өсімдік каннабиноидтарының құры лымы 
бойынша тектігі бірдей және фарма кало
гиялық әсері ұқсас синтетикалық пре па
раттары. Бұл препараттар адамды ынталан
дыру, депрессиялық және елестеушілік күй 
жағдайға түсіреді.  31 мамыр 2011 жылы 
Қазақстан Республикасының 1998 жылғы 
10 шілдедегі №2791 «Есірткі құралдары, 
психотроптық заттар және прекурсорлар 
туралы» заңына қосымша толықтырмалары 
түрінде синтетикалық каннабиноидтары 
енгізілді. 2009 жылдан бастап «SPICE», 
«Spice Siver», «Spice Gold», «Spice 
Diamond», «Express Envelope», «maya» 
деген шегетін қоспалар ароматикалық құрал 
түрінде көбінесе интернетмагазиндер 
ар қылы сатылады. Шегетін қоспаларды 
дайын дау тәсілі – құрғақ шөптерді химия
лық заттар, ароматизаторлар, витаминдер 
және синтетикалық каннабиноидтар мен 
малтып  дайындайды. Кәзіргі уақыт та 
160 жоғары синтетикалық каннабиноид
тарының түрлері белгілі және жаңа 
түрлерінің синтезі үнемі өсуде.  Кез келген 
қылмыстың алдын алу, жолын кесу, яқи 
қылмыстылық профилактикасы бүгінгі 
таңда ішкі істер органдары қыз метінің 
басым бағыттарының бірі болып табылады. 
Мемлекет пен қоғам үшін адамды қылмыс 
жасағаны үшін жазалағаннан гөрі,сол 
қылмыстың алдын алу немесе оны 

болғызбаудың жолын қарастыру немесе 
қылмыстың жасалу себебін жою әлдеқайда 
жеңіл, әрі тиімді. Бұл есірткі қылмысына 
қарсы күресте де аса өзекті мәселе болып 
отыр.

Нашақорлық және есірткі бизнесіне 
қарсы күресте болашақта жақсы нәтижеге 
жету үшін, «Жұмыла көтерген жүк жеңіл» 
деген халық даналығының негізінде, ең 
алдымен уәкілетті мемлекеттік органдар мен 
нашақорлыққа қарсы қоғамдық  корға ныс 
қабілетін әлеуметтік иммунитетті (нарко
иммунитетті) қалыптастырудың маңызы зор.

Сонымен бірге баспасөз беттері және 
электронды бұқаралық ақпарат құралдары 
арқылы халыққа есірткінің зияны туралы 
кең көлемде ақпарат бере отырып, есірткі 
пайдалануға және нашақорлыққа қарсы 
наси хаттау жұмыстарын күшейту қажет деп 
ойлаймын. Қорыта айтқанда, қылмыстар 
мен зұлымдық атаулының туындауына әке
ліп соқтыратын нашақорлық және есірткі 
бизнесіне қарсы күреске бүгінгі таңда ерек
ше назар аудару арқылы, мейлінше ықпал
ды, әрі тиімді шараларды үздіксіз жүргізіп 
отыру баршамыздың басты міндетіміз.

ӨмірзАҚовА Ақжібек Абсадыққызы
Қызылорда облысы бойынша сот 

сараптамалары институтының
жетекші сарапшысы

р/с басшының
аты-жөні

лауазымы Қабылдайтын күндері Уақыты

Ахметов Орман 
Айтмағанбетұлы

Бөлім 
басшысы

Әр аптаның сәрсенбі күндері Сағат.1500ден 
1700ге дейін

“жаңақорған ауданының сәулет, қала 
құрылысы және құрылыс бөлімі” 

коммуналдық мемлекеттік мекемесі 
басшысының жеке және заңды тұлғаларды 

жеке қабылдау кестесі

Сенім телефоны
Қазақстан Республикасының 2015 жылғы 18 қарашадағы №410 “Сыбайлас 

жемқорлыққа қарсы іс-қимыл туралы” Заңының және Қазақстан Республикасы 
Президентінің 2015 жылғы 29 желтоқсандағы №153 Жарлығымен бекітілген 
“Қазақстан Республикасы мемлекеттік қызметшілерінің әдептілік нормаларын 
және мәнез-құлық қағидаларын одан әрі жетілдіру жөніндегі шаралар туралы” 
Әдеп Кодексінің (Қағидаларының) талаптарын жүзеге асыру мақсатында бөлімнің 
қызметкерлері тарапынан құқық және заң бұзушылық әрекеттері орын алған 
жағдайда Жаңақорған кенті М.Көкенов көшесі №44 мекен жайындағы ғимаратта 
орналасқан аудандық сәулет, қала құрылысы және құрылыс бөлімінде 22-3-24 
сенім телефоны жұмыс істейтіндігін хабарлайды.

хАБАРЛАнДЫРУ
"Қызылорда облысының футбол одағы" заңды тұлғалар бірлестігі өзінің 

таратылғаны туралы хабарлайды.Шағымдар жарияланған күнінен бастап 
2(екі) ай ішінде мына мекен-жай бойынша қабылданады:Қызылорда қаласы 
Г.Мұратбаев көшесі, 3.

«сыбайлас жемқорлыққа қарсы тұру - 
Әрбір мемлекеттік қызметшінің міндеті»

МеМлекеттік көрсетілетін 
қызМеттер - өМір сапасы

Нашақорлық – Ғасыр дерті

Азаматтар арасында шұғыл көмек шараларын талап ететін 
төтенше жағдайлар туындау қаупі және туындауы туралы 
хабарламаларды қабылдайтын «112» бірыңғай кезекшілік – 
диспетчерлік қызмет ең танымал болып табылады.

«112» және «101» қызметінің нөмірі – бұл ұялы байланыс 
операторының нөмірі емес, жедел құтқару қызметі, шұғыл шақыру 
қызметі екенін еске саламыз. Көптен бейінді емес шақыртулар, 
қайта тиеу жүйесіне және шын мәнінде шұғыл көмекке мұқтаж 
адамдардың өміріне қауіп төндіруіне әкелуі мүмкін.

«112» және «101» нөміріне тек мына жағдайларда ғана қоңырау 
шалыңыз: Егер сіз шұғыл көмекке мұқтаж болсаңыз қоршаған 
ортаға немесе адам мүлкіне, өміріне, денсаулығына нақты 
қауіп төнген болса: немесе бұған күдіктенуге себебі бар болса.
Бұл үшін көмек уақытында келсін десеңіз, белгілі бір тәртіппен 
қоңырау шалуға мынандай мәліметті хабарлауға: Оқиғаның нақты 
мекенжайы, сондайақ, қауіп төніп тұрған кіреберістің,  пәтердің 
нөмірін нақтылау. Оқиғаның сипатын көрсетіңіз. Қоңырау 
шалушының тегін және атын, телефон нөмірін қоса көрсетіңіз.

Оператордың сұрақтарына мүмкіншілік болса нақты және 
түсінікті түрде жауап берген дұрыс.

Атааналар назарына: балалардың қолына ұялы телефонды 
қуаттану кезінде бермеуі керек, әрі бақылаусыз бала байқаусызда 
«112» немесе «101» нөміріне хабарласуы мүмкін; Сонымен қатар 
балалардың өздері үйде жалғыз қалған жағдайда және өз өміріне 
қауіп төнген кезде «112» қызметіне өз еркімен қалай қоңырау 
соғуын үйретіңіз. «112» және «101» нөміріне ойнап қоңырау шалуға 

тиым салынатынын ескертеміз. Есте сақтаңыз, жедел қызмет 
операторының желісі босамауы адамға көмек көрсетуді тоқтатуы 
мүмкін. Оған шын мәнінде мұқтаждарға кесірі тиеді және де оқыс 
оқиғаларға әкеліп соғуы мүмкін, жедел қызмет телефон нөмірін 
қолдануға тиісті емес немесе бұзақылық мақсатта шұғыл қызмет 
нөмірін қолдану қылмыстық және әкімшілік жауапкершілікке 
тарту жолымен жазаланады.

2014 жылы 5 шілдедегі №235 VҚРЗ Қазақстан Республикасының 
Әкімшілік құқық бұзушылық туралы кодексінің 438бабына 
сәйкес: Мемлекеттік өртке қарсы қызмет органдарын, полицияны, 
медициналық жедел жәрдемді, авариялық қызметтерді көрінеу 
жалған шақыру – жеке тұлғаларға отыз айлық есептік көрсеткіш 
мөлшерінде айыппұл салынады.

Сонымен қатар 2014 жылғы 3 шілдедегі №226V ҚРЗ Қазақ
стан Республикасының Қылмыстық кодексінің 274бабына сәй
кес: Қоғамдық тәртіпті бұзу, немесе азаматтардың, немесе ұйым
дардың құқықтары мен заңды мүдделеріне қоғамның, немесе мем
лекеттік заңмен қорғалатын мүдделеріне елеулі зиан келтіру қаупін 
төндіретін көрнеу жалған ақпарат тарату – бір мың айлық есептік 
көрсеткіш мөлшеріне дейін айыппұл салуға, не сол мөл шерде түзеу 
жұмыстарына, не бір жылға дейінгі мерзімге бас бостан дығынан 
шектеуге, не сол мерзімге бас бостандығынан айыруға жазаланады.

Ғабит АлмАСбекұлы
Қызылорда қаласы төтенше жағдайлар  №1 мамандан-
дырылған өрт сөндіру бөлімі бастығының орынбасары 

азаматтық қорғау капитаны

Өрт сӨндіру қызметіндегі
101 нӨмірінің маңызы

«Қазақстан Республикасындағы 
сайлау туралы» Қазақстан Рес публи-
касының Конституциялық заңының 
113-5 – бабының 9-тармағына сәйкес 
Қызылорда қалалық сайлау комис-
сиясы хабарлайды:

Қосшыңырау ауылдық округі әкімі 
лауазымына барлығы 4 кандидат ұсы-
нылды. Қызылорда қалалық сайлау 
комис сиясының 2025 жылғы 18 
наурыздағы №27/57 қаулысы негізінде 
2025 жылғы 13 сәуіріне тағайындалған 
Қосшыңырау ауылдық округі әкімінің 
сайлауына кандидат болып тіркелді:

1. Баймаханов Бердибек Жомарто-

вич – 1983 жылы туған, ұлты қазақ, 
Қызылорда қаласы әкімі аппаратының 
жұмылдыру дайындығы және аумақ тық 
қорғаныс бөлімінің басшысы, Қызыл-
орда қаласында тұрады. «AMANAT» 
партиясының мүшесі, өзін-өзі ұсынған.

Қызылорда қалалық сайлау комис-
сиясының 2025 жылғы 19 наурыздағы 
№33/60 және 33/61 қаулылары 
негізінде 2025 жылғы 13 сәуіріне 
тағайындалған Қосшыңырау ауылдық 
округі әкімінің сайлауына кандидаттар 
болып тіркелді:

1. Абдукадиров Сейдуали Алайда-
ро вич – 1980 жылы туған, ұлты 

қазақ, Қызылорда қаласы әкімдігінің 
«Қызылорда қаласы Қос шынырау 
ауылдық округі әкімінің аппа  раты» КММ 
әкімі, Қосшыңырау ауыл дық округінде 
тұрады. «AMANAT» партия сы ның 
мүшесі, «AMANAT» партиясы ұсынған;

2. Орынбеков Алмас Нурболатович 
– 1984 жылы туған, ұлты қазақ, Қы-
зылорда қаласы әкімдігінің «Қызыл-
орда қала сының жұмыспен қамту және 
әлеуметтік бағдарламалар бөлімі» КММ 
басшысының орынбасары, Қы зыл орда 
қаласында тұрады. Өзін-өзі ұсынған.

Қызылорда қалалық сайлау 
комиссиясы

2025 жЫЛҒЫ 13 СӘУІРГЕ ТАҒАйЫнДАЛҒАн ҚОСшЫңЫРАУ 
АУЫЛДЫҚ ОКРУГІ ӘКІМІнЕ КАнДИДАТТАРДЫ ТІРКЕУ ТУРАЛЫ 
ҚЫЗЫЛОРДА ҚАЛАЛЫҚ САйЛАУ КОМИССИЯСЫнЫң хАБАРЫ



қмешіт     қшамыА А 3
бет

20.03.2025 жыл

АҚЫЛ ДЕГЕн АҚшА КӨЗІ. Соңғы 
кезде ел ішінде түрлі алаяқтық әре-
кеттер жиілеп барады. Теріс пиғылды 
адамдар қайырымдылыққа деп ақша 
жинап, оны жеке басының пайдасына 
жаратады. Сондай-ақ көп адам 
интернет-алаяқтардан зардап шегуде.

Бұдан бөлек, қазір жұртқа ақыл 
айтып ақша табатын жалған пси-
хологтар мен «коучтар» көбейіп кетті. 
Оларға сеніп, алданып қалғандар көп. 
Маған бұл туралы көптеген шағым түсіп 
жатыр. Жауапты органдар бұл мәселені 
де назарға алуға тиіс.

КИнОДАн нЕ КӨРІП жүРМІЗ? 
Тағы бір түйткіл – қазір кинотеатрда 
көрсетілетін фильмдерге қатысты 
қоғамдық сын бар.

Былтыр қазақстандық мамандар 
түсірген 94 фильм шыққан, яғни, 
негізінен өзіміздің өнім шығарылып 
жатыр. Бұл – жақсы үрдіс. Бірақ біз 
ең алдымен санға емес, сапаға көңіл 
аударуымыз керек. Көрерменнің көңілін 
көтеріп, күлкі сыйлау – бір бөлек, 
жағымсыз әдеттерді насихаттау – бір 
басқа. Зорлық-зомбылықты, қатыгездік 
пен қылмысты насихаттайтын фильм-
дер де пайда болды.

Осы жерде бір нәрсені ескерген жөн. 
Бүгінде фильмдердің басым көпшілігі 
мемлекеттік тапсырыспен емес, жеке 
қаржыға түсірілуде.

Кино маңызды идеологиялық құрал 
екенін бәріміз жақсы түсінеміз. Сон-
дықтан жеке қаржыға түсірілсе де, 
фильмді кинотеатрларға шығармас 
бұрын алдын ала сараптаудан өткізу 
жолдарын қарастырған жөн.

АБАҚТЫДАҒЫ АнАЛАРҒА 
АРТЫҚшЫЛЫҚ БОЛАДЫ МА? 
Еліміздегі қылмыстық-атқару жүйесі-
нің мақсаты сотталған азаматтарды 
жазалау емес, түзету болуы керек 
деген пікірмен келісемін. Ер адам 
немесе әйел болсын, бас бостан-
дығынан айырылғандардың бәрі заң 
алдында бірдей. Дегенмен адамгер-
шілік құндылықтарды басшылыққа 
алып, «Заң мен тәртіп» қағидатын 
сақтай отырып, кәмелетке толмаған 
баласы бар әйелдерге қатысты кейбір 
заңдық ұстанымдарды қайта қарауға 
болады деп ойлаймын.

МАРАПАТТАР ОРЫнСЫЗ 
ТАРАТЫЛМАйДЫ. Біз соңғы жылдары 
мемлекеттік наградалар мәселесін 
қайта қарап, бір жүйеге түсірдік. Енді 
ведомстволық марапаттарды ретке 
келтіру қажет. Мемлекеттік органдар 
бұл жұмысты назардан тыс қалдырды. 
Нақты ереже жоқ, бәріне ортақ 
мәліметтер қоры да жоқ.

Соның кесірінен кейбір марапаттар 
орынсыз таратылып жатыр. Тіпті, бір 
мемлекеттік органның төсбелгісін бір 
адам бірнеше рет алған жайттар да 
кездеседі.

Мекемелік марапат – нағыз білікті 
мамандарға ғана берілетін, сол арқылы 
кәсіби мәртебені көтеретін маңызды 
награда. Бұған бей-жай қарауға бол-
майды.

ТАРИхИ ЕңБЕГІ РАСТАЛМА-
ҒАнДАР АТЫ КӨшЕГЕ БЕРІЛМЕйДІ. 
Көшелер мен елді мекендерге атау 
беру немесе атауларды өзгерту мәсе-
лесіне келгенде жергілікті атқарушы 
органдар көп қателік жіберген, бұл 
ретте тіпті, жерлестік пен тамыр-таныс-
тыққа жол берілген.

Тарихи әділдік қағидатын қатаң 
ұстану қажет.

Біздің көрнекті тарихи тұлғаларымыз 
ұлықтауға әбден лайық. Сөз жоқ. 
Олардың есімін ел жадында сақтау – 
перзенттік парызымыз әрі жалпыұлттық 
болмысымызға тән қасиет.

Бірақ ономастиканы «тарихи еңбегі» 
ешқандай архив құжаттарымен растал-
маған тұлғаларды ұлықтау құралы 
етуге болмайды.

Тәуелсіз Қазақстанда жоғары 
қызмет атқарған азаматтардың өзі кеңес 
дәуірінің қайраткерлерін, соның ішінде 
ашаршылықты ұйымдастыруға қатысы 
бар адамдарды әсіре мадақтаумен 
айналысып жүр. Бұл – өкінішті әрі 
түсініксіз нәрсе.

Жалпы, бұл жұмысты ретке келтіру 
керек. Ел тарихында айрықша рөл 
атқарған әйгілі бабаларымыздың есімі 
көптеген елді мекендер мен көшелерге 
берілген. Енді осымен тоқтайық.

Өткен заман қайраткерлерінің атын 
ел жадында сақтау мәселесіне мей-
лінше салмақты көзқараспен қараған 
жөн. Қалалар мен көшелердің атауынан 
халқымыздың төл тарихы көрініс табуы 
қажет. Біз әдемі жер-су атауларын және 
халық ішінде кең таралған дәстүрлі 
атауларды толық пайдаланбай жүрміз. 
Бірақ ауыл-аймақтардың тарихи 
тұрғыдан ескірген атауларын өзгерту 
мәселесіне мұқият қараған жөн. Бұл 
жерде ешқандай науқаншылдық бол-
мауы керек.

БИЗнЕС ТЕАТРДЫ БЕЛСЕнДІ 
ҚОЛДАйДЫ. Қазір Қазақстанда 46 
аймақтық театр бар. Алайда, оның 
көпшілігінің жай-күйі мәз емес. Мы-
салы, Семейде бір ғимаратта үш бір-
дей театр сығылысып отыр. Әсі ресе, 
аймақтарда театрларды салуға және 
дамытуға баса назар аудару керек.

Халқымыздың мәдени әралуан-
дығын сақтауға мүмкіндік беретін орыс 
және басқа да ұлттық театрларды 
қолдау маңызды. Елімізде өнердің 
бұл түрі де табыс әкелетінін дәлелдеп 
жүрген жеке театрлар аз емес.

Сондықтан бизнес өкілдерін ай-
мақтағы театрларға белсене қолдау 
көрсетуге шақырамын.

шЕТЕЛДЕРДЕ АБАй ОРТАЛЫҚ-
ТА РЫ АшЫЛАДЫ. Биыл ұлы Абай 
Құ нан байұлының туғанына 180 жыл 
толады.

Мен осыдан бес жыл бұрын 
ұлы ойшылдың туғанына 175 жыл 
толуына орай Семейде абайтанушы 
ғалымдармен кездестім, сол кезде 
Абай институтын құру туралы ұсыныс 
айттым.

Бүгінде бұл бастама цифрлық плат-
форма форматында іске асырылды, 
яғни біздің диаспоралар мен басқа да 
шетелдіктерге қазақ тілін үйрету құралы 
ретінде жұмыс істеп тұр.

Енді осы жобаны толыққанды мәде-
ни-ағарту мекемелеріне айналдыру 
қажет. Бұл құрылым Конфуций, Гете, 
Сервантес институттары сияқты жұмыс 
істеуі керек.

Абай институты негізгі серіктес 
елдердің бәрінде төл мәдениетімізді 
насихаттайтын орталық болуға тиіс. 
Бірқатар елде, мысалы, Қытай, Түркия, 
Моңғолия және басқа да мемлекеттерде 
осындай орталықтар ашылатын болды.

Сыртқы істер министрлігі мен 
«Отандастар» қорына Мәдениет және 
ақпарат министрлігімен бірлесіп, 
шетелде осындай орталықтар ашу 
мәселесі бойынша тиісті жұмысты 
жалғастыруды тапсырамын.

ТАРИх АңЫЗҒА АйнАЛЫП БА-
РАДЫ. Өз ұлтыңды өзгелерден биік 
қою түптің түбінде жарға жығады. 
Қазақ халқы өзгелерден кем емес, 
бұл – ақиқат, бірақ артық та емес 
деп айтуымыз керек. Қазақ халқын 
данышпан деп айтсақ, қателеспейміз. 
Дегенмен дүние жүзінде данышпан 
халықтар аз емес. Бұл да – ақиқат. 
Мұндай пікір кейбір адамға ұнамауы 
мүмкін. Алайда, көпшіліктің көңілінен 
шығамын деп, тура сөзден жаңылуға 
болмайды.

Шын мәнінде, әр ел басқа жұрттан 
даму деңгейіне қарай озбақ...

Көне заманнан келе жатқан 
көшпенділер дәстүрі елді артқа тартатын 
емес, болашаққа бастайтын мықты 
қуат көзі болуға тиіс. Дей тұрғанмен, 
тарихты аңызға айналдырып, ескі 
заманның шырмауында қалып қоюға да 
болмайды.

Тарихи-мәдени мұрамызды ХХІ 
ғасырға сай жаңғыртып, жүйелі түрде 
дәріптеуіміз қажет.

Ғылыми зерттеулер жүргізу, тарихи 
ескерткіштерді қалпына келтіру, архео-
логиялық қазба жұмыстарын жан-
дандыру, музей ісін дамыту, шетел 
мұрағаттарын зерделеу, салт-дәс-
түрімізді жаңғырту – осы жұмыстың 
бәрін бір жоспарға келтіру керек.

МЫңДАҒАн жАңА жұМЫС
ОРЫн ДАРЫ хАЛЫҚТЫң ӘЛ-АУҚА-
ТЫн КӨТЕРЕДІ. 2025-2026 жылдардың 
өзін де Қашаған кенішінде газ өңдеу 
зауы тын, сонымен бірге, «Талдықорған 
– Үшарал» магистральді газ құбыры 
мен «Бейнеу–Бозой-Шымкент» газ 
құбырының екінші желісін іске қосу 
көзделген.

Үкімет Қызылорда және Түркістан 
облыстарында бу-газ құрылғысына 
негізделген электр стансасын салуды 

жоспарлап отыр. Алматыдағы ЖЭО-2 
және ЖЭО-3 жаңғыртылатын болады.

«Кендірлі» демалыс аймағында 
су тұщытатын зауыт жұмыс істей 
бастайды. Кәсіпорын Жаңаөзен қаласы 
тұрғындарын ауыз сумен тұрақты 
қамтамасыз етеді.

Қарағандыда және Екібастұзда бо-
лат қорытатын зауыттар, Жамбыл 
об лы сында минералды тыңайтқыш 
өн  діретін химия кешені пайдалануға 
беріледі.

Алматы қаласында және Қостанай 
об лысында автокөлік зауыттары ашы-
лады.

«Достық-Мойынты» темір жол учас-
кесінің және Алматы бекетін айналып 
өтетін темір жол желісінің құрылысы 
аяқталады. «Қызылжар – Мойынты» 
бағытында жаңа жоба басталады.

Ақтауда Каспий теңізінің жаға лауын-
дағы контейнер хабы салынып бітеді.

«Қорғас – Шығыс қақпа» ЕЭА аума-

ғында халықаралық әуежай жұмыс 
істей бастайды. Зайсан, Катонқарағай 
мен Кендірлі демалыс аймақтарында 
да әуежай ашылады.

Каспий теңізінің ұлтанымен тал-
шықты-оптикалық байланыс желісі 
тартылады, бұл қадам Еуропа мен 
Азия арасында цифрлық дәліз жасауға 
мүмкіндік береді.

Үкіметке Астанадан Арқалық, Торғай 
және Ырғыз арқылы Транскаспий халық-
аралық көлік дәлізіне тура шығатын 
автокөлік жолының құрылысын бас-
тауды тапсырдым.

Жаңа күре жол орталық және батыс 
аймақтардың арасын 560 шақырымға 
қысқартады.

Бұл – тұтас Торғай өңірінің дамуына 
тың серпін беретін ауқымды жоба.

Бұдан бөлек, Арқалықтағы әуе-
жайды қалпына келтіріп, жаңа 
аэровокзал салған жөн. Бұл жоба ішкі 
көлік қатынастарын едәуір жақсартады. 
Сондай-ақ орталық аймақтағы ауыл 
шаруашылығы жерлерін игеруге 
және мал шаруашылығын дамытуға 
тың серпін береді. Елімізде машина 
жасау, металлургия, мұнай-химия, 
агроөнеркәсіп және көлік-логистика 
салаларында мұндай жобалар аз емес.

Алдағы төрт жыл ішінде елімізде 
жыл сайын 200-ге жуық инвестициялық 
жоба іске қосылып отырады.

Осы арқылы біз мемлекеттің жаңа 
индустриялық қалыбын жасап, көлік-
транзит әлеуетін нығайта түсеміз.

Біздің мемлекетімізге ірі инфра-
құрылымдық жобалар өте қажет. 
Ауқымды жобалар аймақтардың 
экономикалық мүмкіндігін арттырады.

Мыңдаған жаңа жұмыс орнын ашып, 
азаматтардың әл-ауқатын жақсартуға 
ықпал етеді.

МАңЫЗДЫ ӨЛшЕМДЕР БОйЫн-
шА АРТТА ҚАЛҒАн ӨңІРЛЕРДІ 
АнЫҚ ТАУ ҚАжЕТ. Аймақтардың 
да муын дағы алшақтықты жою үшін 
нақты стандарттарға сүйене отырып 
инфрақұрылым, әлеуметтік қамсыз-
дандыру, экологиялық көрсеткіштер 
және басқа да маңызды өлшемдер 
бойынша артта қалған өңірлерді 
анықтау қажет.

Орталықтың күш-жігерін осындай 
алшақтықты жоюға жұмылдыру керек.
Сол үшін қазір Өңірлерді дамыту 
тұжырымдамасы әзірленіп жатыр.

Құжатта аймақтар арасындағы тең-
сіздікті жоюға және мекемелер ара-
сын дағы өзара іс-қимылды жақсар-
туға бағытталған тың тәсілдер қарас-
тырылады.

ҒЫЛЫМДАҒЫ КӨЗБОЯУшЫЛЫҚ 
ҚАшАн ҚұРИДЫ? Біз ғылымды 
да мыту, соның ішінде қолданбалы 
зерттеулер жүргізу үшін көп жұмыс 
істеп жатырмыз. Ғылыми жаңалық-
тарды коммерцияландыруға, ғылым 
мен өндірістің байланысын күшейтуге 
баса мән беріліп отыр. Дегенмен 
Қазақстанда әлі күнге дейін бірде бір 
ғылым қалашығы жоқ.

Алматы іргесіндегі «Алатау» инно-

вациялық технологиялар паркінің 
аумағында ғылым қалашығын құру 
туралы идея бар екенін білемін. Үкімет 
осы бастаманы жан-жақты зерделеп, 
тиісті заң дайындауы керек.

Ғалымдардың пікірінше, тиісті 
тәжірибесі мен дәстүрі бар Курчатов 
қаласы екінші ғылым қалашығы 
бола алады. Бірақ мынаны ескерткім 
келеді: осы жоспардың бәрі шынайы 
есеп-қисапқа және табанды жұмысқа 
негізделуге тиіс. Көзбояушылық пен 
көпірме сөзге әбден тойдық. Енді оның 
сұрауы қатты болады.

Біз бастама көтеріп, кейіннен оны 
ұмытып кетеміз. Тіпті желге ұшады 
деуге болады. Бұл жазылмас дертке 
айналды. Жоспарда бәрі әдемі, 
әсіресе, оны ғалымдар түзіп жатса, бұл 
– жақсы. Бірақ нақты есеп керек. Оның 
ішінде бюджеттің мүмкіндігі ескерілгені 
жөн. Бастысы, осы жоспарлардың 
тиімді орындалуы. Сондықтан мен 

ұсыныстың жалпы қабылданғанын 
ескертіп отырмын. Шын мәнінде, ғылым 
қалашығы керек. Оларды Алматыда, 
Курчатовта салу ақылға қонады. Бірақ 
Үкімет те, ғалымдар мен салалық 
министрлік те нәтиже шығару қажет 
екенін түсінгені жөн. Біз ғалымдарды 
шетелде тағылымдамадан өткізу 
тәжірибесін енгіздік. Бірақ ғылымға 
мүлде қатысы жоқ ғалымдар шетел 
асты. Мен 78 жасында «Болашақ» 
бағдарламасымен оқуға барған кісіні 
білемін. 78 жаста қайдағы «Болашақ»? 
Көп істің соңы осындай түсініксіз 
жағдайларға ұласып кетеді.

КИІКТЕР КӨБЕйІП КЕТТІ. Кеше 
жұмыс секциясы кезінде «Ауыл» 
партия сының өкілдері киіктер туралы 
мәселе көтергенін білемін. Аймақ-
тардағы шаруалардан да осыған 
қатысты өтініштер-хаттар келіп жатыр.

Рұқсатсыз аң аулағандарға жазаны 
күшейту үшін менің бастамаммен 2019 
жылы заңнамалық шаралар қабыл-
данды. Осы және басқа да жан-жақты 
шаралардың нәтижесінде еліміздегі киік 
саны күрт артты. Қазір оларға жойылып 
кету қаупі төніп тұрған жоқ. Бірақ 
енді, басқа мәселе туындады. Ауыл 
шаруашылығы зардап шегіп жатыр.

Эпизоотиялық ахуалдың да күрде-
леніп кету қаупі бар. Жалпы, экожүйеге 
түсетін салмақ артты.

Үкіметке білікті мамандарды жұмыл-
дыра отырып, осы мәселені жан-жақты 
зерделеуді және байыпты шешім 
қабылдауды тапсырамын.

 “жАйЛЫ МЕКТЕПТЕР” АйТАР-
ЛЫҚТАй ҚЫМБАТ. Биыл елімізде 
500 мың оқушыға арналған екі жүзден 
астам мектеп салынады.

Мына жайтты қаперде ұстаған жөн: 
барлық жерде тек «Жайлы мектеп» 
жобасы аясында мектеп салу міндетті 
емес. Сапалы салынған қарапайым 
мектептерге де сұраныс жоғары. Жуыр-
да Талдықорғанға бардым. Ондағы 
қазақ мектебі қарапайым болса да 
тартымды. Осындай мектептерді бар-
лық жерде салу керек. Өйткені «Жайлы 
мектептер» айтарлықтай қымбат, оны 
әр облысқа сала берудің қажеті де 
шамалы.

Үш жылда 1300, соның ішінде ауыл-
дағы 900 білім ордасын жаңғырту қажет.

Жаңа оқу жылына дейін мемлекеттік 
және жекеменшік мектептің барлығы 
балалардың қауіпсіздігін қамтамасыз 
ететін арнайы құралдармен жабдық-
талуға тиіс.

АУРУхАнАЛАРДЫ САЛУ МЕРЗІ-
МІн БұЗУҒА БОЛМАйДЫ. Бүкіл ел 
бойынша медицина инфрақұрылымын 
барынша дамыту жұмыстары жалға-
сады. Осы жылдың соңына дейін 
«Ауылда денсаулық сақтауды жаң-
ғырту» ұлттық жобасы аясында 188 
меди ци на нысаны салынады.

Риддерде көпбейінді аурухананы, 
Өскеменде гематология орталығын, 
Ақтауда жедел жәрдем стансасын, 
Алматыда Жұқпалы аурулар ұлттық 
ғылыми орталығын, Астанада Ұлттық 
ғылыми онкология орталығының жаңа 
ғимаратын пайдалануға беру қажет.

2026 жылы 32 аудандық орталық 
аурухананы жаңғырту, сондай-ақ Қы-
зыл орда және Маңғыстау облыс-
тарындағы ауруханаларды салып бітіру 
керек.

Жұмысты аяқтау мерзімін бұзуға 
болмайды.

ӘР ОБЛЫС ОРТАЛЫҒЫнДА АУ-
ТИЗМ ДЕРТІнЕ шАЛДЫҚҚАн БАЛА-
ЛАР нЫСАнДАРЫ БОЛАДЫ. Әрбір 
облыс орталығында ерекше қажеттілігі 
бар, соның ішінде аутизмге шалдыққан 
балаларды оңалту және дамыту орта-
лықтарын құру керек. Өкінішке қарай, 
дүние жүзінде осындай диагнозы бар 
балалардың саны жылдам өсіп барады. 
Мұндай жағдай Қазақстанда да бар. 
Аталған дертке шалдыққан бала-
лардың ата-аналары Астанаға барып, 
ем алуға мәжбүр. Үкімет пен әкімдерге 
осы мәселені шешуге дереу кірісуді 
тапсырамын. Әр облыс орталығында 
ерекше қажеттілігі бар, аутизм дертіне 
шалдыққан балаларға арналған нысан-
дар болуы керек.

ӘР ОБЛЫСТА БАЛАЛАР фУТБОЛ 
АЛАңЫ БОЛАДЫ. Елімізде футболды 
дамытуға баса мән беру керек деп 
санаймын.

Демеушілер қаржысы есебінен 
облыстық стадиондардың көпшілігін 
жаңғырту қажет немесе жаңа футбол 
стадиондарын салуды қолға алған жөн. 
Бұл мәселені бақылауда ұстаймын. 
Әрбір облыс, аудан орталығында, 
кент пен ауылда балаларға арналған 
футбол алаңы болуға тиіс. Бұл – алдағы 
екі жылдың міндеті. Оның орындалуын 
тексереміз. Сонда ғана біз бүкіл әлемге 
танымал әрі әлеуметтік, бұқаралық 
спорт саналатын осы ойынды жаңа 
деңгейге көтере аламыз. Балаларды, 
жасөспірімдерді футболға қызықтыру 
арқылы лудомания, нашақорлық 
мәселесін біршама шешуге болады.

Әлемдегі ескі тӘртіп күйреп жатыр, ал жаңа 
дӘуірдің сұлбасы Әлі нақты айқындалған жоқ

Мемлекет басшысы Қ.ТОҚАЕв:

БЕТ-жүЗДІ ТұМшАЛАйТЫн 
ҚАРА КИІМнЕн ГӨРІ ӨЗІМІЗДІң 
ұЛТТЫҚ КИІМДЕРІМІЗ 
ӘЛДЕҚАйДА АРТЫҚ

Ұлттық киімдерге деген 
қызығушылық арта түсті. Мектептерде, 
түрлі мекемелерде, сондай-ақ, ірі 
компанияларда ұлттық киімге мән 
беріле бастады. Сұранысқа сай тігін 
цехтары ашылып, жаңа брендтер, 
дүкендер пайда болды.

Осылайша, ұлттық киім кию біртіндеп 
қалыпты көрініске айналып келеді. Бұл – 
өте жақсы үрдіс.

Бет-жүзді тұмшалайтын қара 
киімнен гөрі өзіміздің ұлттық киімдеріміз 
әлдеқайда артық. Әсіресе, әйелдердің 
дәстүрлі киімі өте ғажап көрінеді. Себебі 
ұлттық киім, бұл – біздің бірегей ұлттық 
болмысымыздың маңызды көрінісі. Оны 
жан-жақты дәріптеуіміз керек.

Түйін. Мемлекет басшысы Қ.Тоқаев ел тізгінін қолға алған 2019-шы 
жылдан бастап, өз сөзімен айтқанда "Қазақстан экономикасының нақты өсімі 
15,5 пайыз болды. Еліміздің ішкі жалпы өнімі 288 миллиард долларға жетті, 
ал жан басына шаққандағы ішкі жалпы өнім 46 пайызға дейін артып, 14 мың 
доллардан асты.

Сыртқы сауда айналымы 45 пайызға жуық өсіп, 140 миллиард доллар 
болды. Негізгі капиталға салынатын инвестиция бір жарым есеге ұлғайды. 
Былтыр оның көлемі 19 триллион теңгеден асты.

Инвестиция білім-ғылым саласына 5 еседен астам, көлік саласына 3 есеге 
жуық, денсаулық сақтау және әлеуметтік қызмет көрсету саласына 3,5 есе көп 
салынды. Осы уақытта 500-ден астам мектеп бой көтерді. Көптеген денсаулық 
сақтау, спорт және басқа да әлеуметтік нысандар ашылды.

4400 шақырымға жуық автокөлік жолдары салынды және жөнделді. Жаңа 
темір жол желілері пайдалануға берілді. Ондаған өндіріс орны іске қосылды.

Мемлекет ауыл еңбеккерлерін қолдауды барынша күшейтті. Былтыр күзде 
27 миллион тонна астық жинап, рекордтық көрсеткішке қол жеткіздік.

Кәсіпкерлікті дамытуға әрдайым баса назар аударылады.
Тұрғын үй құрылысының қарқыны едәуір өсіп, былтыр 19 миллион шаршы 

метр баспана пайдалануға берілді. Бұл да – бұрын-соңды болмаған жетістік.
2019 жылдан бері елімізде 250-ден астам жатақхана салынды. Соның 

нәтижесінде орын тапшылығы 6 есе қысқарды.
Студенттер саны ұдайы көбейіп, жоғары оқу орындарында 624 мың азамат 

білім алып жатқанына қарамастан, осыған қол жеткізе алдық. Бұл – жоғары 
көрсеткіш. Еліміздің 90 мыңнан астам азаматы шетелде оқиды. Бұл біздің 
қоғамның ашықтығын көрсетеді.

Азаматтарымыз демалу үшін шетелге жиі шығатын болды.
Біздің көк төлқұжатымыз әлемдегі 92 мемлекеттің аумағына визасыз емін-

еркін кіруге мүмкіндік береді.
Қазақстан – халықаралық аренада зор құрметке ие мемлекет, біздің 

елімізді «орта держава» деп атайтын болды. Біріккен Ұлттар Ұйымының Бас 
Ассамблеясы Алматыда Орталық Азия мен Ауғанстан үшін Орнықты даму 
мақсаттары жөніндегі Біріккен Ұлттар Ұйымының аймақтық орталығын ашу 
туралы қарар қабылдады”.

Мемлекет басшысы Қ.Тоқаевтың IV Ұлттық құрылтайда сөйлеген сөзінен

Сұрағым бар...

1. МЕМЛЕКЕТТІК БЮДжЕТ ЕСЕБІнЕн ЗЕй-
нЕТАҚЫМЕн ҚАМСЫЗДАнДЫРУ

БАЗАЛЫҚ ЗЕйнЕТАҚЫ (жалпы өтіл 
есебімен)

ОРТАҚ (ЕңБЕК) ЗЕйнЕТАҚЫ (01.01.1998 
ж. дейінгі еңбек өтілі 6 айдан кем болмаса 
төленеді)

2. МІнДЕТТІ жИнАҚТАУшЫ жүйЕ: 
Қызметкердің міндетті зейнетақы жарна лары 

10% (01.01.1998 бастап)
Еңбек жағдайы зиян жұмыспен айналы сатын 

қыз меткерлер пайдасына 5% (2014 жылдан 
бастап)

Жұмыс берушінің міндетті зейнетақы жар-
на лары: 1975 ж. жылдан бастап туылған қыз-
меткер лер пайдасына 5% (кезең-кезеңмен 2024 
ж.1,5 % бастап 2028 ж. 5%-ға дейін)

3. ЕРІКТІ жИнАҚТАУшЫ жүйЕ

жИнАҚТАУшЫ ЗЕйнЕТАҚЫ жүйЕСІнЕн 
ТӨЛЕнЕТІн ТӨЛЕМ ТүРЛЕРІ:

жасы бойынша (ерлер – 63 жас, әйелдер – 
61 жас, 2028ж. бастап – 61,5, 2029 – 62, 2030 – 
62,5, 2031 - 63), 

мүгедектігі бойынша (егер І, ІІ топ өмірлікке 
болған жағдайда):

жерлеуге (зейнетақы жинақтары бар қайтыс 
болған адамның отбасы мүшесіне) - 94 АЕК 

(2025: 369 608 теңге = 94 * 3 692 теңге) 
Мұрагерлерге төлемдер - қайтыс 

болған адамның зейнетақы жинақтарын ҚР 
заңнамасында белгіленген тәртіппен мұраға 
сәйкес толық көлемде төлеу

Тұрақты тұруға кету - Қазақстан Республика-
сынан тыс жерлерге тұрақты тұруға кеткен 
шетелдіктер мен азаматтығы жоқ адамдарға 
толық көлемде төлеу

Зейнетақы жинақтары жеткілікті болған 
кезде, сақтандыру ұйымымен зейнетақы 
аннуитеті шартын жасасу үшін зейнетақы 
жинақтарын сақтандыру ұйымдарына аудару

Тұрғын үйге және (немесе) емделуге 
арналған біржолғы зейнетақы төлемдері 
мына жағдайларда:  

• әр жасқа арналған ТЖШ асатын сома 
шегінде (ТЖШ-төменгі жеткілікті шегі) 

• зейнетақы аннуитеті шартының болуы 
(ЖЗШ-дағы зейнетақы жинағын 100% дейін)

• жасы бойынша алатын зейнетақысы жоғал-
ған табысының 40% кем болмаса (ЖЗШ-дағы 
зейнетақы жинақтарының 50% дейін)

• еңбек сіңірген жылдары (ЖЗШ-дағы зей-
нетақы жинағының 100% дейін)

жұМЫС БЕРУшІнІң МІнДЕТТІ ЗЕйнЕТАҚЫ 
жАРнАЛАРЫ

2024 жылдың 1 қаңтарынан бастап Қазақ -
станның жинақтаушы зейнетақы жүйесі 
жаңа құрамдауыш - жұмыс берушінің мін-
детті зейнетақы жарналарымен (ЖМЗЖ) 
толықтырылды. ЖМЗЖ мөлшері қызмет-
кердің ай сайынғы табысына байланысты 
және жұмыс берушінің қаражаты есебінен 
қаржыландырылатын болады. Жұмыс 
берушіге түсетін жүктеменің теңгерімді болуы 
мақсатында ЖМЗЖ жарнаны кезең-кезеңімен 
ұлғайта отырып аударылатын болады:    

- 2024 жылғы 1 қаңтардан бастап – 1,5% 
мөлшерінде; 

- 2025 жылғы 1 қаңтардан бастап – 2,5% 
мөлшерінде; 

- 2026 жылғы 1 қаңтардан бастап – 3,5 % 
мөлшерінде; 

- 2027 жылғы 1 қаңтардан бастап – 4,5 % 
мөлшерінде; 

- 2028 жылғы 1 қаңтардан бастап – 5 % 
мөлшерінде. 

ЖМЗЖ-ны біртіндеп енгізу, сондай-ақ, оны 
салық салынатын табыстан шегеру жұмыс 
берушіге түсетін жүктемені жеңілдету үшін 
қарастырылған. Сонымен қатар, заңнамаға 
сәйкес, ЖМЗЖ барлық жұмысшылар үшін 
емес, тек 1975 жылы және одан кейін 
дүниеге келгендер үшін төленеді. Жұмыс 
берушінің міндетті зейнетақы жарнасын енгізу 
қызметкердің зейнетке шыққаннан кейінгі 
зейнетақымен қамсыздандырылу деңгейін 
арттыруға ықпал ететін болады.

17 наурызда жұмысшы мамандарға 
арналған «Наурыз жұмыскер» 
ипотекалық бағдарламасы іске 
қосылды. Жоба аясында биыл оған ел 
қазынасынан 72 млрд. теңге бөлініп, 
шамамен 2 440 адамға несие беру 
жоспарланған. Өтінімдерді «Отбасы 
банкі» қабылдайды.

Сыйақы мөлшерлемесі:
Тұрғын үй кезегінде тұрған 

әлеуметтік осал топтар үшін – 7% 
((ЖТСМ 7,1%-дан 9,6%-ға дейін);

Тұрғын үйге мұқтаждар мен басқа 
да ҚР азаматтары мен қандастар үшін 
– 9% (ЖТСМ 9,4%-дан 13%-ға дейін).

Бастапқы жарна:
Таза әрлеудегі бастапқы тұрғын үй 

үшін – 10%-дан бастап;
Әрленбеген бастапқы және 

қайталама тұрғын үй үшін – 20%-дан 
бастап.

Максималды несие сомасы (жөндеу 
сомасын қоса алғанда):

Астана және Алматы қалалары 
үшін – 36 млн теңге;

Өзге өңірлер үшін – 30 млн теңге.
Несиенің ең ұзақ мерзімі – 19 жыл.
Сонымен қатар, несие 

мөлшерлемесін 3,5% (ЖТСМ 3,6%-дан 
4,4%-ға дейін) бастап 5% (ЖТСМ 5,1%-
дан 6,9%-ға дейін) дейін төмендету 
мүмкіндігі бар. Ол несие сомасының 
50%-ын жинағаннан кейін қолжетімді 
болады. 

БАҒДАРЛАМАҒА
КІМДЕР ҚАТЫСА АЛАДЫ?

- Ауыл, орман және балық 
шаруашылығы

- тау-кен өнеркәсібі және 
карьерлерді игеру

- өңдеу өнеркәсібі
- электр энергиясымен, газбен, 

бумен, ыстық сумен және ауаны 
кондиционерлеумен жабдықтау

- сумен жабдықтау; су бұру; 
қалдықтарды жинау, өңдеу және жою, 
ластануды жою қызметі;

- құрылыс
- көлік және қоймалау және басқа 

да салада жұмыс істейтін мамандар 
қатыса алады.

Қатысушыларға қойылатын 
негізгі талаптар:

ҚР азаматы немесе Қандас 
мәртебесі;

18-63 жас аралығында болу;
Соңғы 5 жыл ішінде өз атыңызда 

жылжымайтын мүлік болмауы керек;
Отбасы банкінде депозит ашып, 

кемінде 2 млн. теңге жинақтау қажет;
Жұмыс орнын анықтамамен 

растауы қажет;
Соңғы 6 айдағы ресми табысты 

растау керек. Оның соңғы 3 айдағы 
табысы анықтамада көрсетілген жұмыс 
орнынан болуы керек;

«Кейін сатып алу құқығымен 
жалға беру» және «Наурыз» 
бағдарламасы сынды басқа тұрғын үй 
бағдарламаларына қатыспауы тиіс;

Бағдарламаға жұбайлардың тек 
біреуі ғана қатыса алады;

Бұл ретте жұмыс орны да 
«Экономикалық қызмет түрлерінің 
жалпы жіктеуіші» тізімінде болуы 
керек. 

ҚАнДАй үй АЛУҒА БОЛАДЫ?
Бастапқы тұрғын үй – көпқабатты 

үйдегі пайдалануға берілген пәтер.
Құрылысы жүріп жатқан тұрғын үй 

– үлестік қатысу шарты және тұрғын үй 
құрылысының бірыңғай операторының 
кепілдігі болуы қажет.

Екінші нарықтағы тұрғын үйді 
тек моноқалаларда және ауылдық 
елдімекендерде (жылына бөлінген 
қаражаттың 30%-ынан аспайды) алуға 
болады.

ӨТІнІМ ҚАЛАй БЕРІЛЕДІ?
Өтінімдер «Отбасы банкінің» 

филиалдарында қабылданады. 
Яғни, онлайн өтінім беру жолы 
қарастырылмаған. 

«нАУРЫЗ жұМЫСКЕР» 
АйЫРМАшЫЛЫҒЫ ҚАнДАй?
1. «Наурыз жұмыскер» ипотекасы 

тек жұмысшы мамандықтарының 
өкілдеріне арналған.

2. «Наурыз жұмыскер» бойынша 
өтінімдер банк бөлімшелерінде алдын 
ала іріктеусіз және баллдық жүйесіз 
қабылданады.

«наурыз жұмыскер» – 
жұмысшыларға мүмкіндік

5 наурызда «Наурыз» тұрғын үй 
бағдарламасына құжат қабылдау 
басталды. Биыл бағдарлама шарттары 
өзгерді. Мемлекет бұл мақсатқа 300 
млрд теңге бөліп, шамамен 11,5 мың 
азаматтың баспана алуына мүмкіндік 
жасап отыр. 

Пайыздық мөлшерлемесі: Әкімдік 
кезегінде тұрған әлеуметтік жағынан 
осал топтар үшін – 7% (ЖТСМ 7,1%-
9,6%), тұрғын үйге мұқтаж ретінде 
есепте тұрған азаматтар, қандастар мен 
өзге де азаматтары үшін  – 9%. Несие 
сомасының 50 пайызы жинақталғаннан 
кейін пайыздық мөлшерлеме 3,5%-дан 
5%-ға дейін төмендейді;

несие мөлшері: Жөндеу жұмыс-
тарын қоса есептегенде Астана мен 
Алматы үшін берілетін несиенің ең көп 
мөлшері – 36 млн. теңге, басқа қалалар 
мен өңірлер үшін – 30 млн. теңгеге 
дейін.

Бастапқы жарна: әрленген жаңа 
тұрғын үйді алу үшін – 10%, әрленбеген 
жаңа тұрғын үй немесе қайталама 
тұрғын үй алу үшін – 20%-дан баста-
лады. Алайда бастапқы жарна 2 млн. 
теңгеден кем болмауға тиіс.

Несиені өтеу мерзімі – 19 жылға 
дейін.

КІМДЕР ҚАТЫСА АЛАДЫ?
Бағдарламаға соңғы 5 жыл ішінде 

меншігінде жылжымайтын мүлкі болма-
ған барлық қазақстандық қатыса алады.

Қатысушының жасы: 18-ден 63 
жасқа дейін;

Табысы: Қатысушының соңғы 6 
ай ішінде ресми табысы болуы шарт. 
Табыс ретінде жалақы, кәсіпкерліктен 
түскен пайда, ақылы қызмет көрсету 
шарты бойынша түскен табыс, 
жәрдемақылар, стипендия және тұрғын 
үй төлемдері кіреді. Егер бағдарламаға 
қатысушының табысы жеткіліксіз болса, 
онда ол кепілгер болатын екі қарыз 
алушыны тарта алады. Кепілгердің 
туысқан болуы міндетті емес;

Тұрғын үйдің болу-болмауы: Соңғы 
5 жыл ішінде бағдарламаға қатысу-
шының және оның отбасы мүшелерінің 
меншігінде ешқандай тұрғын үй бол-
мауы қажет. Отбасы мүшелеріне: 
күйеуі, әйелі және олардың кәмелетке 

толмаған балалары жатады. Бағдар-
ламаға ерлі-зайыптылардың біреуі ғана 
қатыса алады. Егер қатысушы некеде 
болмаса, тек өзінің атында тұрғын үй 
болмауы қажет, яғни ата-аналсының 
атындағы тұрғын үй есептелмейді; Бір 
салымшы немесе бір отбасы 
бағдарлама шеңберінде тұрғын үйді бір 
реттен артық сатып ала алмайды.

ҚАнДАй үй АЛУҒА БОЛАДЫ?
Тұрғын үйді Баспана Маркет порта-

лында таңдауға, брондауға және сатып 
алуға болады.

Астана, Алматы қалалары мен 
облыс орталықтарындағы пайдалануға 
берілген немесе салынып жатқан 
тұрғын үйлерден пәтер;

Моноқала, ірі ауылдық елді мекен, 
аудан орталықтарында екінші нарықтан 
тұрғын үй алуға болады. Ол жылына 
бөлінген қаражаттың жалпы көлемінің 
30%-нан аспауы тиіс;

Жөндеу жұмыстары үшін де ақша 
алуға болады. Алайда оның сомасы 
тұрғын үй сатып алуға арналған 
кредиттің 20%-нан аспауға тиіс.

ҚАнДАй ДЕПОЗИТПЕн
ҚАТЫСУҒА БОЛАДЫ?

Депозит ашу: Бағдарламаға қатысу 
үшін Отбасы банкінен депозит ашу 
қажет;

Депозиттегі жинақтың ең аз сомасы: 
Бағдарламаға қатысуға өтініш берген 
сәтте депозитте кемінде 2 млн. теңгеге 
тең болуы тиіс. Оны өтініш берер ал-
дында толықтыруға да болады. Ал 
жинағы 2 млн. теңгеден төмен депо-
зиттер бағдарламаға қатыса алмайды;

жинақтау мерзімі: Салым мерзімі 
маңызды емес; Тарифтік бағдарла-
малар: «Табысты», «Жинақ» және 
«Арнау» тарифтік бағдарламалары 
шең бе рінде ашылған депозиттер бағ-
дар ламаға қатыстырылмайды. 

Басқа тұрғын үй бағдарламаларына 
қатыспау: Салымшы «Кейіннен сатып 
алу мүмкіндігімен жалға алу» және 
«Отау» бағдарламаларына қатысқан 
болмауы керек.

Қосымша талаптар: депозит қол-
да нысына тыйым салу, инкассалық 
өкім дер және төлем талаптары түрін-
дегі шектеулер болмауы керек.

ҚАТЫСУшЫЛАР
ҚАЛАй ІРІКТЕЛЕДІ?

Қатысушылар баллдық жүйе бойын-
ша іріктеледі:

Әлеуметтік осал топтағы азамат-
тарға – 10 балл;

18 жасқа дейінгі баласы барларға 
(саны маңызды емес) – 10 балл;

Некеде болу (некеде тұрған жылы 
маңызды емес) – 5 балл;

Қатысушының жасы 35 жасқа дейін 
(қоса алғанда) – 5 балл;

Салым бойынша сыйақы мөлшерінің 
көлемі әрбір 1 000 теңге үшін – 1 балл.

ӨТІнІМ ҚАЛАй жІБЕРЕДІ?
Өтінімді 5 наурыздан 31 наурызға 

дейін жұмыс күндері сағат 9:00 мен 
21:00 аралығында онлайн беруге 
болады. Ол үшін: 

Baspana Market сайтына кіру немесе 
тіркелу қажет;

Жеке кабинеттегі «Менің өтінім-
дерім» бөлімінде «Наурыз» бағдарла-
масын тауып, «Өтінім жіберу» түймесін 
басу қажет;

Бағдарламаның шарттарымен 
таныс қан соң тұрғын үй сатып алғысы 
келетін аймақты және өтініш берген 
кезде тұрып жатқан аймақты таңдайды. 
Сосын шарттарды оқығанын растап, 
«Жалғастыру» түймесін басады;

Бағдарламаға қатысатын депозитті 
көрсетіп, шарттармен келісіп, жалғас-
тырады;

Растау үшін телефон нөміріне SMS 
келеді;

Өзі туралы мәліметті тексеріп, 
жалғастырады;

Әрі қарай үш жұмыс күні ішінде 
мемлекеттік деректер базасынан өзінде 
(жұбайында) баспананың бар-жоғы 
тексеріледі. Одан кейін банк мүлікті 
тексереді;

Тексеру сәтті аяқталса, «Растау» 
түй месін басу қажет. Сол кезде аты-
ңызда жылжымайтын мүліктің жоқ-
тығы туралы хабарлама келеді. 
«Жалғастыру» түймесін басасыз;

Ашылған терезедегі барлық шарт-
пен танысып, электрондық цифрлық 
қолтаңбамен (ЭЦҚ) қол қояды және 
«Жалғастыру» түймесін басады. Өтініш 
жіберіледі.

 “Наурыз” ипотекасы Шарттары ҚаНДаЙ?    

3 жүйеден құралған зейнетақы

қарызды өтеу керек пе?
- Микроқаржы ұйымы қызметін тоқтатса, қарызды өтеу керек пе?
- Қарыз өтелген болып саналмайды.
Қазақстан Республикасының Азаматтық кодексіне сәйкес, егер шартта 

өзгеше көзделмесе, қарыз алушы алған қаражатты толық көлемде, есептелген 
пайыздарымен бірге қайтаруға міндетті.

МҚҰ лицензиясынан айырылуы қарызды төлемеуге болады деген сөз емес 
– қарыз алушы ұйымның алдында немесе микрокредит беру шарты бойынша 
құқықтары (талаптары) жаңа кредиторға берілген жағдайда, сол кредитордың 
алдында қарыз міндеттемесін сақтайды.

2024 жылы Қазақстанда 17 ұйым лицензиядан өз еркімен бас тартты, ал 12 
ұйым мәжбүрлі түрде жабылды. Оның негізгі себептері: заңнаманы жүйелі түрде 
бұзу, пруденциялдық және өзге де нормативтерді сақтамау.

МҚҰ мәртебесін қалай тексеруге болады?
Қарыз рәсімдемес бұрын, компанияның заңды түрде жұмыс істейтініне көз 

жеткізген жөн. Лицензиясы бар микроқаржылық ұйымдар туралы өзекті ақпарат 
Агенттіктің сайтында қолжетімді.

Микрокредит алар алдында оның шарттарын мұқият бағалау маңызды: 
пайыздық мөлшерлеме, төлем мерзімі және кешіктірген үшін төленетін 
айыппұлдарға назар аударыңыз.

Қаржыға жауапкершілікпен қарау борыштық жүктемеден және қаржылық 
тәуекелдерден сақтануға көмектеседі.

ЗЕйнЕТАҚЫ 
жИнАҒЫМнЫң СОМАСЫн 

ҚАЛАй ТЕКСЕРСЕМ 
БОЛАДЫ?

Жинақ сомасын БЖЗҚ сайтындағы немесе 
ұялы қосымшасындағы Жеке кабинетіңізден 
тексеруге болады. Егер Сіз БЖЗҚ-дағы Жеке 
кабинетке ешқашан кірмеген болсаңыз, онда 
БЖЗҚ сайты арқылы ЭЦҚ кілтінің көмегімен 
авторланып, Жеке кабинетіңіз үшін өзіңізге 
сәйкес келетін құпиясөз орнатуға кеңес береміз. 
Ол арқылы болашақта ұялы қосымшаға оңай 
және жедел кіріп, жарналардың жүйелілігі мен 
толықтығын, инвестициялық кірістің есептелуін 
және жинағыңыздың жалпы сомасын қадағалап 
отыруға болады. Өз шотыңыздан үзінді көшірмені 
egov.kz электрондық үкімет порталындағы Жеке 
кабинетте, сондай-ақ БЖЗҚ-ның кез келген 
бөлімшесінде тексеруге болады. 

ЗЕйнЕТАҚЫ АннУИТЕТІ 
шАРТЫн

КІМ жАСАй АЛАДЫ?
БЖЗҚ салымшылары өздерінің зейнетақы 

жинақтарын сақтандыру ұйымына аударып, 
зейнетақы аннуитеті шартын жасаса алады. 
Негізгі шарттар: - Міндетті зейнетақы жарналарын 
(МЗЖ) төлеушілердің жасы 45-тен асуы қажет - 
Міндетті кәсіптік зейнетақы жарналарын (МКЗЖ) 
төлеушілердің жасы 40-тан жоғары болуы тиіс 
- Ең төменгі күнкөріс деңгейінің 70% төмен емес 
мөлшерінде төлемдерді қамтамасыз ететін 
зейнетақы жинақтарының жеткілікті сомасы 
болуы керек. Нақты есептеуді сақтандыру 
ұйымы жасайды. Маңызды дәйектер: - Шарт 
жасасу үшін таңдалған сақтандыру ұйымына 
жүгіну қажет – Аннуитет шарты бойынша 
сақтандыру төлемдері ай сайын, бірақ белгілі 
бір жастан ерте емес: ерлерге 55 жастан, 2024 
жылы әйелдерге - 53 жастан жүргізіледі. Егер 
шарт МКЗЖ есебінен жасалған болса, онда бұл 
адамдар үшін төлемдер олар 50 жасқа толған 
кезде жүзеге асырылады. - Егер жинақ жеткіліксіз 
болса, ерікті зейнетақы жарналарын пайдалануға 

болады - Шарт ерлі-зайыптылар немесе жақын 
туыстар болып табылатын екі сақтанушымен 
бірігіп жасалуы мүмкін - Сақтандырылған 
тұлғалар шарт жасалғаннан кейін екі жылдан 
кейін төлем мөлшерін азайтып, ақшаны БЖЗҚ-
ға қайтару арқылы оның талаптарын өзгерте 
алады - Сақтандыру төлемдері өмір бойы жүзеге 
асырылады - Шарт талаптарын, оның ішінде 
зейнетақы жинақтарының мұрагерлігі бөлігін 
мұқият зерделеуді ұсынамыз.

- 55 жастамын. Зиянды еңбек жағдайларында 
жұмыс жасаймын. Зейнетке ерте шыға аламын 
ба?

- Зиянды еңбек жағдайларында жұмыс істейтін 
55 жастағы адамдарға міндетті кәсіптік зейнетақы 
жарналары (МКЗЖ) кемінде 7 жыл бойы төленген 
жағдайда олар Арнаулы әлеуметтік төлемдер 
алуға құқылы. Төлем алудың басты шарты – 
зиянды еңбек жағдайлары бар жұмыстарда қызмет 
етуді тоқтату немесе зиянды факторлардың 
әсері жоқ басқа жұмысқа ауысу. Төлемдер төрт 
қаржыландыру көзінен:

ең төмен күнкөріс деңгейінің 2 еселенген 
мөлшерінде республикалық бюджеттен;

қолда бар зейнетақы жинақтарын ескере 
отырып БЖЗҚ-дан;

1 ең төмен күнкөріс деңгейі мөлшерінде 
сақтандыру компанияларынан;

1 ең төмен күнкөріс деңгейі мөлшерінде 
жұмыс берушілердің қаражаты есебінен жүзеге 
асырылады.

Төлем зейнет жасына толғанға дейін жүзеге 
асырылады. Арнайы әлеуметтік төлем алу үшін 
жұмыс берушіге зиянды еңбек жағдайы жоқ басқа 
жұмысқа ауысуға немесе еңбек шартын бұзуға 
өтініш беру қажет. Қызметкерді зиянды өндірістік 
факторлардың әсерін болдырмайтын басқа 
жұмысқа ауыстыру немесе еңбек шартын бұзу 
туралы мәліметтер жұмыс берушіден ҚР ЕХӘҚМ 
ақпараттық жүйесіне келіп түседі. Осы деректердің 
негізінде жоғарыда көрсетілген төлемдердің 
барлық түрлерін тағайындау бойынша проактивті 
қызмет көрсетілетін болады. Бұл ретте БЖЗҚ-
дан МЗЖ және МКЗЖ есебінен немесе тек МКЗЖ 
есебінен зейнетақы төлемдерін алуға келісімді 
1414 нөмірінен жіберілетін тиісті SMS-хабарламаға 
жауап берумен растау.

Микрокредит алмас бұрын бірнеше маңызды нәрсені 
ескерген жөн.

Біріншіден, МҚҰ лицензиясын тексеру қажет. 
Қазақстанда микрокредиттерді тек ресми тіркелген 
микроқаржы ұйымдары (МҚҰ) бере алады. Компания 
атауында «микроқаржы ұйымы» деген тіркес болуы керек, 
сондай-ақ оның лицензиясын Қаржы нарығын реттеу және 
дамыту агенттігінің сайтынан тексеріңіз.

Екіншіден, шарттарды мұқият оқу қажет:
•	 сыйақы мөлшерлемесі – қысқа мерзімді 

микрокредиттер бойынша (50 АЕК-ке дейін, 45 күнге дейін) 
сыйақы мөлшерлемесі 30 АЕК-ке дейінгі қарыз үшін 20%-
дан, 30-50 АЕК аралығындағы қарыз үшін 15%-дан аспауы 
тиіс.

•	 жылдық тиімді сыйақы мөлшерлемесі – басқа 
микрокредиттер үшін 56%-дан жоғары болмауы керек;

•	 жалпы артық төлем мөлшері – қарыз сомасының 
50%-нан аспауы тиіс.

Үшіншіден, уақытында төлем жасамау 
айыппұлдары туралы ұмытпаңыз. Әр кешіктірілген күн үшін 
өсімпұл есептеледі, бірақ ол қарыз сомасының 0,5%-нан 
аспауы керек.

Маңызды: МҚҰ кейде келісімшартқа ақылы қызметтерді 
(мысалы, сақтандыру немесе кеңес беру) енгізеді. 
Қосымша шығындарға ұшырамау үшін анкетаны және 
келісімшартты мұқият тексеріңіз.

Төртіншіден, қарызды өтеу тәсілдеріне назар 
аударыңыз. Кейбір микрокредиттер (50 АЕК-ке дейін) 
барлық соманы бірден қайтаруды талап етеді. Шарттарын 
нақтылап, өзіңізге ыңғайлы төлеу әдісін таңдаңыз.

Егер сізде микроқаржы ұйымымен микрокредит 
бойынша дау туындаса, сіз микроқаржы 
омбудсманына жүгіне аласыз. Микроқаржы омбудсманы 
– бұл қарыз алушылар мен МҚҰ-ға өзара тиімді шешім 
табуға көмектесетін, дауларды ақысыз қарайтын тәуелсіз 
тұлға.

Микрокредит алМас бұрын нені 
білу керек?

СұРАҚ: ҚАнДАй жАҒДАйДА ОРАЗАнЫң 
ҚАЗАСЫ ҒАнА ӨТЕЛУІ ТИІС?

жауап: Төмендегі жағдайларда оразаның тек 
қазасын өтеу міндеттеледі. Олар:

1. Ораза екенін білетін адам дәрет алып 
жатқанда немесе басқа себептермен тамағынан 
байқаусызда судың кіріп кетуі;

2. Ұйқыдағы адамға су ішкізу;
3. Ауыр жұмыста жүріп науқастанып қалу 

жағдайында немесе сенімді мұсылман дәрігердің 
сөзіне сүйеніп яки өз басынан өткізген тәжірбиесіне 
сүйене отырып, «денсаулығыма зиян тиеді» деп 
оразасын бұзу;

4. Ұмытып бір нәрсе ішіп-жеген кезде «оразам 
бұзылды» деген оймен ішіп-жеуді жалғастыру;

5. Түнде ниет ете алмай күндіз ниеттенген 
адамның бұған көңілі толмай ішіп-жеуі;

6. Түнде оразаға ниет етіп, бірақ таңертең 
сапарға шығып, жолда оразасын бұзатын болса;

7. Түнде ораза ұстауға ниет еткен жолаушының 
тұрғын болуға ниеттенгеннен кейін ас жеуі.
СұРАҚ: ҚАнДАй жАҒДАйЛАР ҚАЗА, ӘРІ 
КӘффАРАТТЫ ҚАжЕТ ЕТЕДІ?

жауап: Ораза кезінде әдейі ішіп-жеу және 
жұбайымен жақындасу оразаның қазасын әрі 
кәффаратын өтеуді міндеттейді.
СұРАҚ: БАйҚАУСЫЗДА ТАС жұТЫП ҚОйСА 
ОРАЗА БұЗЫЛА МА?

жауап: Байқаусызда тас (тағы сол сияқты зат) 
жұтып қойса, ораза бұзылады. Оған бір күн қаза-
сын өтеу қажет. Әдейі жұтса да бір күн қазасын 
өтеу керек. Себебі, тас сияқты заттар азық болып 
табылмайды. Сонымен бірге әдейі бұзғаны үшін 
күнәға қалады.
СұРАҚ: ОРАЗАнЫ ӘДЕйІ БұЗҒАн жАҒДАйДА 
КАффАРАТ ҚАЛАй ӨТЕЛЕДІ?

жауап: Каффарат рамазан айындағы 
оразаны еш себепсіз, әдейі бұзған адамға 
бекітілген. Басқа айдағы оразасын бұзғанға 
каффарат қажет етілмейді. Демек, рамазан 
оразасын әдейі бұзған жағдайда жаза ретінде 
60 күн арасын үзбей ораза ұстау міндет. Бұған 
қоса, әдейі бұзған күннің қазасын да өтейді. Егер 
ораза ұстауға денсаулығы жарамаса, 60 кедейдің 
қарнын тойдыру арқылы каффарат өтейді. 
Рамазан оразасы – парыз амал. Ал басталған 
парыз амалды бұзу – үлкен күнә. Сондықтан 
мұндай күнәдан барынша сақтану керек. Рамазан 
оразасынан басқа оразаны бұзса, күніне күн 
тұтып қазасын өтейді.
СұРАҚ: КАффАРАТЫн ӨТЕУГЕ ЯҒнИ, 60 Күн 
ОРАЗА ұСТАУҒА шАМАСЫ жЕТПЕСЕ нЕ 
ІСТЕйДІ?

жауап: Бір кісі Пайғамбарымызға (оған 
Алланың салауаты мен сәлемі болсын) келіп: 
«Біттім, құрыдым», – деді. Алла Елшісі (оған 
Алланың салауаты мен сәлемі болсын) одан: 
«Сені құртқан не нәрсе?» – деп сұрайды. Әлгі кісі: 
«Рамазанда жұбайыммен қатынаста болдым», 
– дейді. Пайғамбарымыз (оған Алланың 
салауаты мен сәлемі болсын) одан: «Құл азат 
ететіндей дүниең бар ма?» – деп сұрайды. Ол 
кісі: «Жоқ», – деді. Алла Елшісі (оған Алланың 
салауаты мен сәлемі болсын): «Арасын үзбей 
екі ай ораза ұстай аласың ба?» – деп сұрады. 
Әлгі бейбақ тағы да: «Жоқ», – деп жауап береді. 
Сол кезде Пайғамбарымызға (оған Алланың 
салауаты мен сәлемі болсын) бір себет құрма 
әкелінді. Алла Елшісі (оған Алланың салауаты 
мен сәлемі болсын) құрманы әлгі адамға беріп, 
кедейлерге таратуды бұйырады. Сонда әлгі 
кісі: «Бізден артық мұқтаж кісі бар ма екен?» 
– дегенде Пайғамбарымыз (оған Алланың 
салауаты мен сәлемі болсын) күлімсірегеннен 
тістері көрініп: «Бар да, мұны отбасыңа бер!» 
– деді (Бұхари). Қазіргі таңда құлдық жүйе 
жойылғандықтан оразаның каффараты ауыз 
бекіту немесе кедейлерді тамақтандыру 
арқылы өтеледі.
СұРАҚ: РАМАЗАн ОРАЗАСЫн ӘДЕйІ БұЗҒАн 
АДАМДЫ КүшТЕП СОЛ КүнІ САПАРҒА АЛЫП 
КЕТСЕ МОйнЫнАн КАффАРАТ ТүСЕДІ МЕ?

жауап: Жоқ, бұл жағдайда каффарат мой-
нынан түспейді.
СұРАҚ: КАффАРАТЫн ӨТЕУГЕ КІРІСКЕн 
АДАМ АУЫРЫП ОРАЗАСЫн ТОҚТАТСА, 
КАффАРАТТЫ ҚАйТА БАСТАйДЫ МА, ӘЛДЕ 
жАЛҒАСТЫРУҒА РұҚСАТ ПА?

жауап: Қайта бастайды. Себебі, каффарат 
оразасының күндері үзілмеуі шарт.
СұРАҚ: КАффАРАТТЫ ОРАЗАМЕн ӨТЕУГЕ 
шАМАСЫ КЕЛМЕйТІн КІСІ 60 КүнДІК 
ТАМАҚТАнДЫРУ АҚшАСЫн БІР АДАМҒА 
БЕРСЕ БОЛА МА?

жауап: Жоқ, болмайды. Мына үлгімен өтеледі: 
алпыс күн бір адамға беру немесе бірнеше адамға 
бірнеше күн беру. Ең соңғысы, алпыс мұқтажға екі 
мезгіл тамағының ақшасын беру.
СұРАҚ: БұРЫнҒЫ ӨТЕЛМЕГЕн БІРнЕшЕ 
КАффАРАТТЫ БІР КАффАРАТПЕн ӨТЕУГЕ 
БОЛА МА?

жауап: Иә, болады. Бір емес бірнеше каф-
фарат қарызы бар кісі 60 күн ораза ұстаумен 
барлық каффараттан құтылады.
СұРАҚ: ҚАҒАЗ жұТСА КАффАРАТ МІнДЕТ ПЕ?

жауап: Қағаз жұтса ораза бұзылады, бірақ 
каффарат міндет емес.
СұРАҚ: ОРАЗАнЫң ПАРЫЗ ЕКЕнІн БІЛМЕГЕн 
АДАМ ҚАЗАСЫн ӨТЕУГЕ МІнДЕТТІ МЕ?

жауап: Рамазан айында ораза ұстау – парыз 
һәм Алла Тағаланың әмірі. Мұсылмандар бұл 
әмірге мойынұсынуы керек. Егер білмей немесе 
ұмытып кеткен болса, ұстамаған оразаларының 
қазасын өтеуі тиіс. Каффарат шарт емес. Себебі 
кәффарат – ораза ұстамаудың емес, оразаны 

бастап, әдейі бұзған адамның жазасы. Рамазан 
айында ораза ұстау парыз екенін біле тұра ораза 
ұстамау – күнә.
СұРАҚ: ТАМАҒЫнА шЫБЫн КІРІП КЕТСЕ 
ОРАЗА БұЗЫЛА МА?

жауап: Аузына шыбын байқаусызда кіріп кетсе 
оразасы бұзылмайды.
СұРАҚ: РАМАЗАн ОРАЗАСЫн БұЗЫП АЛСА, 
КүннІң ҚАЛҒАн БӨЛІГІнДЕ нЕ ІСТЕУІ КЕРЕК?

жауап: Мұндайда зәрулік болмаса ішпей-
жемей оразаны жалғастыруы міндет. Сонымен 
бірге, сол күннің оразасын қаза етіп өтейді.
СұРАҚ: ҚАЗА ОРАЗАнЫ ҚАТАРЫнАн ұСТАУ 
шАРТ ПА?

жауап: Шарт емес.
СұРАҚ: ҚАнДАй ОРАЗАнЫң ҚАЗАСЫн 
ҚАТАРЫнАн ӨТЕУ шАРТ?

жауап: Каффарат оразасының қазасын 
қатарынан өтеу шарт.
СұРАҚ: БІРнЕшЕ жЫЛ РАМАЗАн ОРАЗАСЫн 
ҚАЗА ЕТКЕн ӘйЕЛ ПИДИЯ БЕРУІ КЕРЕК ПЕ?

жауап: Жоқ. Пидияны тек өмір бақи ораза 
ұстай алмайтын адам ғана береді.
СұРАҚ: РАМАЗАн ОРАЗАСЫнАн БАСҚА 
КЕЗДЕ ОРАЗАнЫ ӘДЕйІ БұЗУ КАффАРАТТЫ 
МІнДЕТТЕй МЕ?

жауап: Рамазан айынан басқа бұзылған ора-
заның каффараты жоқ. Тіпті, рамазан оразасының 
қазасын ұстап, оны әдейі бұзса да каффарат 
емес, тек қазаны басқа күні қайтадан өтейді.
СұРАҚ: РАМАЗАн ОРАЗАСЫн ұСТАҒАн АДАМ 
ҒАйБАТ АйТТЫМ, ОРАЗАМ БұЗЫЛДЫ ДЕП 
ӘДЕйІ жЕП ҚОйСА, нЕ БОЛАДЫ?

жауап: Ғайбат, өтірік сөз оразаны бұзбайтын 
амал екенін біле тұра, оразам бұзылды деп ішіп-
жесе, каффарат міндет. Ал егер ғайбат оразаны 
бұзбайтынын білмесе, әрі хадисті қате түсініп, 
оразам бұзылды деп жеп-ішсе, бір күндік қазаны 
ғана өтейді.
СұРАҚ: ұМЫТЫП ІшІП-жЕП ҚОйСА ОРАЗА 
БұЗЫЛАДЫ МА?

жауап: Тамақ яки суды байқаусызда ішіп 
қою оразаны бұзбайды. Себебі, ұмытып ішіп-жеу 
оразаны бұзатын амалдарға жатпайды. Мұндай 
жағдайда оразаны жалғастыра беру керек. 
Пайғамбарымыз (оған Алланың салауаты мен 
сәлемі болсын): «Аузы берік адам ұмытып ішіп-
жесе, оразасын бұзбай толықтырсын. Өйткені, 
оған жегізген де, ішкізген де Алла», – деген 
(Бұхари, Мүслим). Алайда ораза екендігі есіне 
түскен сәтте ішіп-жеуін дереу тоқтатуы шарт.
СұРАҚ: АУЫЗАшАР УАҚЫТЫ КІРДІ ДЕП 
ОйЛАП ІшІП-жЕП ҚОйСА, БІРАҚ ӘЛІ Күн БАТ-
ПА ҒАн БОЛСА ОРАЗАСЫ ДұРЫС БОЛА МА?

жауап: Ауызашар уақыты кірмей ішіп-жеу 
оразаны бұзады. Сондықтан сол күнгі оразаның 
қазасын өтейді. Себебі, оразаның уақыты таң 
сәріден басталып, күн батқанға дейін жалғасады.
СұРАҚ: ОРАЗА ұСТАУшЫнЫң ұМЫТЫП 
ТАМАҚ жЕП ТұРҒАнЫн КӨРГЕн АДАМ нЕ 
ІСТЕйДІ?

жауап: Егер жас не бойында оразасын 
жалғастыра алатындай әл-ауқаты бар кісі болса, 
оған ескерту міндет. Ал әл-ауқаты жоқ яки үлкен 
жастағы қарт адам болса, үндемеген абзал. Себебі 
хадисте: «Өйткені, оған жегізген де, ішкізген де 
Алла», – делінген (Бұхари, Мүслим).
СұРАҚ: КӨЗГЕ, ҚұЛАҚҚА жӘнЕ МұРЫнҒА ДӘРІ 
ТАМЫЗУ ОРАЗАнЫ БұЗА МА?

жауап: Көзге дәрі тамызу оразаны бұзбайды. 
Ал мұрынға және құлаққа дәрі тамызу оразаны 
бұзады. Демікпе ауруы, аллергиясы бар кісілер 
тыныс жолдарын ашу үшін спрей қолданса және 
спрейді мұрынға шашқанда өңеш арқылы ішке 
кірмей мұрын қуысында не тыныс жолдарында 
қалатын болса, оразасы бұзылмайды. Десе де 
оразаның бұзылу қаупі жоғары болғандықтан бұл 
дәрілерді мүмкіндігінше сәресіге дейін, не ауыз 
ашқаннан кейін қолданған дұрыс.
СұРАҚ: ОРАЗАДА ТІС ПАСТАСЫн ҚОЛДАнУҒА 
БОЛА МА?

жауап: Тіс пастасын пайдалануға болады. 
Алайда мәкруһ болып есептеледі. Пастамен тіс 
тазалағанда дәмі толықтай ауыздан кетпейінше 
түкірігін жұтуға болмайды. Тіс пастасының асқа-
зан ға түсуі оразаны бұзады. Тазалап болған соң 
ауыз шайғанда су кетіп қалмауын қадағалау қажет. 
Ең дұрысы, тіс пастасын ауыз бекіткенге дейін 
пайдалану.
СұРАҚ: СОңҒЫ КЕЗДЕРІ ТІСІМ жИІ ҚАнАП 
КЕТЕ БЕРЕДІ. ҚАнАҒАн МЕЗЕТТЕ АУЗЫМА 
ТүКІРІГІМДІ жИнАП ТүКІРІП ТАСТАйМЫн, 
КЕйДЕ ұМЫТЫП КЕТІП жұТЫП ҚОЯМЫн. 
ОСЫнДАй жАҒДАйДА ОРАЗА БұЗЫЛА МА?

жауап: Тіс қанаған жағдайда қанның көлеміне 
қаралады. Дәмі білінбейтіндей дәрежеде түкіріктен 
аз мөлшерде болса, ораза бұзылмайды. Мұндай 
жағдайдан сақтану қиын. Алайда қанның көлемі 
түкірікпен бірдей не одан көп болса және оны 
жұтатын болса, ораза бұзылады. Кейін қазасын 
өтеу қажет болады. Сондықтан қолдан келгенше 
сақтанған жөн.
СұРАҚ: ОРАЗА КЕЗІнДЕ МОншАҒА ТүСУГЕ 
БОЛА МА?

жауап: Ораза кезінде моншаға бармаған 
дұрыс. Өйткені, адамды әлсірететіндіктен және 
парда отырғанда ішке су кіріп кету қаупі жоғары 
болғандықтан ораза уақытында бармаған дұрыс. 
Сондай-ақ, моншадан кейін шөлдеу, әлсіреу 
жағдайы орын алатын болғандықтан оразаның 
бұзылуына себеп болуы мүмкін.
СұРАҚ: ОРАЗА КЕЗІнДЕ СУҒА шОМЫЛУҒА 
БОЛА МА (ДУш, вАннА)?

жауап: Иә, жалпы шомылуға болады. Алайда 

қажет жағдайда ғана. Алла Елшісі (оған Алланың 
салауаты мен сәлемі болсын) ораза кезінде 
ыстығын басу үшін басына су құйған (Әбу Дәуід). 
Бірақ ауыздан және мұрыннан су кіріп кетпеуін 
қадағалау шарт. Себебі мұрыннан не ауыз 
қуысынан бір тамшы болса да су кірсе әрі суды 
жұтса, ораза бұзылады. Ал көлге, өзенге және су 
толтырып ваннаға түспеген абзал. Себебі, суға 
сүңгіп шомылғанда мұрыннан не ауыздан су кіріп 
кету қаупі өте жоғары.
СұРАҚ: ОРАЗА УАҚЫТЫнДА АУЫЗДЫ СУМЕн 
жАй ҒАнА шАЮҒА БОЛА МА?

жауап: Ораза кезінде ауыз қуысы мен мұ-
рынды сумен шаю оразаны бұзбайды. Бірақ, жұ-
тып қойса, бұзылады. Сол күнгі оразаның қаза сын 
өтейді. Хадисте: «Оразадан тыс кезде мұрныңды 
жақсылап шай», – делінген. Демек, оразада ғұсыл 
яки дәрет алғанда, ауыз-мұрынды шайғанда 
тамақтан су өтіп кетпеуіне мұқият болуы ләзім.
СұРАҚ: ДӘРЕТ АЛЫП жАТҚАнДА БАйҚАМАй ТА-
МАҚТАн СУ КЕТІП ҚАЛСА, ОРАЗА БұЗЫЛА МА?

жауап: Ораза екендігін біле тұра тамағынан 
немесе мұрын қуысынан байқаусызда болса да 
су кірсе, оразасы бұзылады. Қазасын өтеуі міндет. 
Алайда, «ақыры оразам бұзылды ғой» деп ішіп-
жеуіне болмайды.
СұРАҚ: ОРАЗА УАҚЫТЫнДА ГүЛ СИЯҚТЫ 
хОш ИІСТІ ӨСІМДІКТЕРДІ ИІСКЕУГЕ БОЛА МА?

жауап: Гүл, әтір сияқты хош иісті заттарды 
иіскеу оразаны бұзбайды. Сонымен қатар түрлі иіс 
суларды пайдалану да оразаға зиян келтірмейді. 
Алайда темекі сияқты заттардың түтінін әдейі 
иіскеу оразаны бұзады.
СұРАҚ: ОРАЗАДА АУЫЗ АшҚАннАн СОң ЕРЛІ-
ЗАйЫПТЫЛАРҒА жАҚЫнДАСУҒА БОЛА МА?

жауап: Иә. Алла Тағала Құранда, «Бақара» сү-
ресінің 187-аятында: «Сендерге оразаның ке шін де 
әйелдеріңе жақындасу халал етілді», – делін ген.
СұРАҚ: ОРАЗА КЕЗІнДЕ ӘйЕЛІн (КүйЕУІн) 
ҚұшАҚТАП, СүЮГЕ БОЛА МА?

жауап: Айша анамыз (Алла оған разы болсын): 
«Оразада Пайғамбар жарларын құшақтап, сүйетін 
еді, алайда басқаларға қарағанда ол өз-өзіне ие 
болатын», – деген. Бұл жерде ескеретін жағдай, 
әйелін сүйгенде шәует бөлініп кетпейтініне және 
жыныстық қатынасқа түсіп қоймайтынына сенімді 
болса, сүюіне рұқсат. Сенімді болмаса, сақтанған 
жөн. Өйткені бұл әрекеттің соңы оразаның 
бұзылуына апаруы мүмкін. Ал баланы иіскеп 
сүюдің еш сөкеттігі жоқ.
СұРАҚ: ОРАЗА УАҚЫТЫнДА АУЫЗҒА 
жАңБЫР ТАМшЫСЫ КІРІП КЕТІП ОнЫ 
жұТЫП ҚОйСА, ОРАЗА БұЗЫЛА МА?

жауап: Ораза екені есінде бола тұра аузына 
тиген жаңбыр тамшысын абайсызда жұтып қойса, 
оразасы бұзылады. Мұндайда бір күн қазасын 
өтеуі қажет. Егер ораза екенін ұмытып, жаңбыр 
суы еріксіз аузына кірсе, бұзылмайды. Ал әдейі 
жұтатын болса, оразасы бұзылып, кәффарат өтеуі 
шарт болады.
СұРАҚ: ОРАЗАДА ТүКІРІГІн жұТЫП ҚОйСА, 
ОРАЗА БұЗЫЛА МА?

жауап: Түкірік немесе сілекей жұту оразаны 
бұзбайды. Алайда түкірікті әдейілеп жинап жұтуға 
болмайды.
СұРАҚ: ТІС АРАСЫнДА ҚАЛҒАн ТАМАҚТЫ 
жұТСА, ОРАЗАСЫ БұЗЫЛАДЫ МА?

жауап: Ноқаттың көлемінен кіші, яғни түкірікпен 
араласып білінбейтіндей дәрежеде кіші болса, 
ораза бұзылмайды. Бірақ аузынан шығарып қайта 
жұтса, ораза бұзылады. Қазасын өтеу қажет. Егер 
ноқат не бидайдың көлеміндей нәрсені жұтса, 
оразасы бұзылады һәм қазасы өтеледі.
СұРАҚ: АСТЫң ДӘМІн КӨРУ ОРАЗАнЫ БұЗА МА?

жауап: Тамақтың тұзын тексеру үшін тілінің 
ұшымен дәмін көріп, аузын шайып түкіріп тастаса, 
оразасы бұзылмайды. Десе де, себепсіз тамақтың 
дәмін татып көру қауіпті болғандықтан ғалымдар 
оны мәкрүһ амалға жатқызған.
СұРАҚ: жүнІП (ҒұСЫЛСЫЗ) АДАМҒА ОРАЗА 
ұСТАУҒА БОЛА МА?

жауап: Ораза дұрыс болу үшін ғұсыл шарт 
емес. Егер ұйқыдан тұрғанда жүніп болса, таң 
намазына дейін ғұсыл құйынып үлгермесе, 
алдымен оразаға ниет етіп аузын бекітеді. 
Кейіннен таң намазын оқу үшін ғұсыл құйынады. 
Бірақ, ғұсыл алғанда аузы мен мұрнына суды 
терең тартпайды.
СұРАҚ: ОРАЗА КЕЗІнДЕ жүРЕГІ АйнЫП 
ҚұССА, ОРАЗА БұЗЫЛА МА?

жауап: Хадисте: «Кім еркінен тыс құсып қойған 
болса, оразасының орнын толтырмайды. Ал кімде-
кім әдейілеп құсқан болса, сол күннің қазасын 
өтейді», – делінген (Әбу Дәуід). Демек еріксіз 
құсса, оразасы бұзылмайды. Ауыз толтырып 
құсқан жағдайда, жұтылсын-жұтылмасын, ораза-
ны бұзады.
СұРАҚ: ҒАйБАТ АйТУ, ӨСЕК ТАСУ нЕМЕСЕ 
БІРЕУГЕ ТІЛ ТИГІЗУ ОРАЗАнЫ БұЗА МА?

жауап: Шариғатта біреудің сыртынан жаман-
дап ғайбат айту, сөз тасу – үлкен күнә. Алайда 
оразаны бұзбайды. Хадисте: «Кімде-кім ораза 
ұстағанымен жаман әдеттерден тыйылмаса, 
оның оразасы бекер», – десе, басқа бір риуаятта: 
«Ораза – тозақтың қалқаны. Ғайбат айту арқылы 
бұзбайынша ораза оны қорғайды», – деген сияқты 
хадистердің мағынасын ғалымдар бір ауыздан 
ораза бұзады деп айтпаған. Алайда оразаның 
сауабын кемітеді деп түсіндірген. Демек оразаның 
негізгі хикметі тек ішіпжеуден ғана тыйылу емес. 
Сонымен қатар ғайбат, өсек, өтірік айту сияқты 
түрлі күнәлардан да тыйылу міндетті екендігін 
естен шығармаған жөн.

Ауызашар

РАМАЗАН АйыНдА қАНдАй 
құлшылықтарға басымдық берген жөн?

"Рамазанға қатысты 200 сұрақ" кітабынан 
(Жалғасы бар)

ОРАЗАнЫ БұЗАТЫн жӘнЕ БұЗБАйТЫн жАҒДАйЛАР ОРАЗАҒА ҚАТЫСТЫ ӘРТүРЛІ 
МӘСЕЛЕЛЕР
СұРАҚ: «ОРАЗАнЫң УАҚЫТЫн хАБАРЛАҒАн 
АДАМҒА ТОЗАҚ ОТЫ хАРАМ» ДЕГЕн хАДИС 
БАР МА?

жауап: Соңғы жылдары жұрт: «Кімде-кім 
Рамазан айының басталуын ескертсе, оған 
тозақ оты харам етіледі» деген сөзді хадис 
деп таратуда. Алайда бұл – хадис емес, Алла 
Елшісіне (оған алланың салауаты мен сәлемі 
болсын) жала жабу. Біріншіден, мұндай сөз ешбір 
хадис жинақтарында келмеген және оның Алла 
Елшісіне (оған Алланың салауаты мен сәлемі 
болсын) дейінгі иснады (хадисті жеткізушілердің 
тізбегі) көрсетілмеген. Екіншіден, Рамазан айының 
басталуы жаңа айды көрумен анықталады. Қазіргі 
таңда көпшілік мұсылман мемлекеттерде айдың 
туылуы осылайша белгіленеді. Сондықтан оны 
көрмей тұрып, алдын-ала нақты күнін айту дұрыс 
емес. Мұндай діни мейрамдар мен рәсімдерді 
орындау барысында әрбір азамат өзі тұратын 
елдің Діни басқармасы жариялаған мәлімдемеге 
(пәтуаға) мойынсұнғаны дұрыс. Үшіншіден, 
Рамазан айының басталуын хабарлаған адамның 
тозақ отынан құтыла салуы шариғат қағидаларына 
жанаспайды. Себебі, жәннатқа кіру мен тозаққа 
түсу мұндай істермен емес, шариғат міндеттеген 
істерді орындаумен белгіленеді.

Пайғамбарымызға (оған Алланың салауаты 
мен сәлемі болсын) жала жабу, оның атынан біліп-
білмей түрлі қисынсыз сөздерді айту – үлкен күнә. 
Мұндай іс-әрекет сол «хадисті» айтушы және 
таратушы адамның тозаққа түсуіне себеп болуы 
мүмкін. Өйткені Пайғамбарымыз (оған Алланың 
салауаты мен сәлемі болсын): «Кімде-кім біле 
тұра менің атымнан жалған сөз сөйлесе, ол 
(баратын) жерін тозақтан дайындай берсін», – 
деген (Бұхари, Тирмизи). Тағы бір хадисте: «Кімде-
кім менің атымнан жалған екенін біле тұра бір 
хадисті айтса, онда ол – өтірікшілердің бірі», 
– делінген (Мүслим). Ғалымдар жалған хадис 
айтудан қайтарып, оны таратуға тыйым салған. 
Мұндай әрекетке барған адам тәубе етіп, Алла 
Тағаладан кешірім тілеуі керек деген.
СұРАҚ: РАМАЗАн АйЫнДА ҚАнДАй 
ҚұЛшЫЛЫҚТАРҒА БАСЫМДЫҚ БЕРГЕн жӨн?

жауап: Рамазан – Құран түскен ай. Ардақты 
Пайғамбарымыз (оған Алланың салауаты мен 
сәлемі болсын) рамазан айында Құран оқып, 
көп садақа бергені жайында риуаяттар бар. 
Ғұла малар да қасиетті айда басқа ғылыми 
жұмыстарын тоқтатып, Құран оқуға ерекше көңіл 
бөлетін. Ибн Аббас (Алла оған разы болсын): 
«Алла елшісі адамдар арасында ең жомарты 
еді. Рамазан айында Жәбірейіл (оған Алланың 
сәлемі болсын) періштемен жиі жолыққанда, 
одан өткен мәрт адам болмайтын еді. Жәбірейіл 
(оған Алланың сәлемі болсын) рамазанның әр 
кешінде Пайғамбарымызбен бірге Құран оқитын. 
Жәбірейілмен (оған Алланың сәлемі болсын) 
жолыққан кездерінде Алла елшісі (оған Алланың 
салауаты мен сәлемі болсын) жерге береке 
әкелетін желден де жомарт болып кететін еді», 
– деп Пайғамбар (оған Алланың салауаты мен 
сәлемі болсын) оразасы жайлы айтқан.

Имам Ибн Рәжәб (Алла оны рақымына алсын) 
жоғарыдағы риуаятты түсіндіре келе мына себеп-
терді атап өткен: «(Рамазан айындағы) Уақыт тың 
қасиеті. Бұл кезде амалдардың сауабы еселене 
түспек. Имам Тирмизидің хадис жинағында: «Ең 
жақсы садақа – рамазанда жасалған садақа», – 
делінген. Бұл айда Алла Тағала жомарттық жасап, 
құлдарына мейірімін төгеді, кешірім жасайды, 
олардың кейбірін тозақтан шығарады, әсіресе 
қадір түнінде. Ендеше қайсыбір пенде аш адамды 
тойдырса, мейірімділік еткені болмақ. Алла Тағала 
мейірімді құлдарына рақымын төгеді. Ал, кімде-
кім Алла разылығын көздеп қайырымдылық етсе, 
Алла да оған жомарттық танытады. Ораза мен 
садақаның бірге қатар жүруі – жәннатқа апарар 
жол екенін көрсетеді...», – дейді.
СұРАҚ: ӨТКЕн жЫЛДАн ҚАЛҒАн ҚАЗА 
ОРАЗАСЫ БАР АДАМ БИЫЛҒЫ РАМАЗАн 
АйЫ КЕЛІП ҚАЛҒАнДА нЕ ІСТЕУІ КЕРЕК?

жауап: Қаза оразаны кешіктірмей өтеу қажет. 
Себебі, Рамазан оразасы парыз болғандықтан, 
оның қазасын өтеу де парыз. Сондықтан оразаның 
қазасын тезірек, арасын үзбей немесе бөліп-бөліп 
өтеуіне рұқсат. Алайда биылғы рамазанға дейін 
өтелмесе, әуелі кіріп келген рамазан оразасын 
ұстайды. Рамазан біткен соң өткен жылғы ораза-
ның қазасын өтейді.
СұРАҚ: нАМАЗ ОҚЫМАйТЫн АДАМ ОРАЗА 
ұСТАй АЛА МА?

жауап: Ораза – намаз секілді Исламның бес 
парызының бірі. Намаз бен ораза екеуі екі түрлі 
ғибадат. Сол себепті, намаз оқымайтын адам 
ораза шарттарына сай ауыз бекітсе, оразасы 
қабыл болады. Ал, намаз – ұлы ғибадат әрі ол өз 
ал дына бөлек парыз.
СұРАҚ: ДЕнСАУЛЫҚҚА ТИГІЗЕТІн ПАйДАСЫн 
ОйЛАП, «БІР Ай АУЫЗ БЕКІТСЕМ Іш 
ҚұРЫЛЫСЫМ ТАЗАРЫП, жАҚСЫ БОЛАДЫ» 
ДЕГЕн ОйМЕн АУЫЗ БЕКІТУГЕ БОЛА МА?

жауап: Мұндай ниетпен ораза тұтқан адамның 
оразасы дұрыс емес. Ауыз бекітудегі басты 
мақсат Алланың разылығы. Әйтпесе, сауаптан 
құр қалады. Ауыз бекіту адамның іш құрылысына 
белгілі бір деңгейде пайдасын тигізетіні сөзсіз. 
Алайда арықтау, денсаулығын жақсарту үшін 
ораза ұстау құлшылық емес. Бұл адамның өзінің 
жеке пайдасы. Ниеті Алла разылығы үшін болса, 
сол ықыласына сай Алла Тағала оның дертіне 
шипа береді.

Кітапхана
Әңгіме осымен аяқталған. 

Көсеммен бетпе-бет сөйлескенін 
бу көрмесе де, едәуір бел алып, 
елге көңілденіп қайтқаны есінде. 
Айтқанындай-ақ, көп ұзамай 
Қазақстанды «ретке келтіру» басталып 
та кетті. Сол жылы қыркүйек айында 
республикаға басшы болып Филипп 
Исаевич Голощекин келді. Ақын 
оны бір көргеннен ұнатқан жоқ. Өзі 
ұры иттей жылмаңдаған неме екен. 
«Патшаны атқан, қолы қанды, жолы 
зарлы адамның келуі жақсы ырым 
емес-ау» деп іш жиып қалған. Және 
соны өзі шақырып келгендей, біразға 
дейін қатты қобалжып жүрді.

Голощекин мұнда келісімен 
маңайына өзіне қолайлы, айтқанынан 
шықпайтын, неғұрлым шала сауатты 
адамдарды топтап жатты. Ақынның 

беделіне қаймықты ма, қызметке 
шақырған жоқ. Ерегескендей бұл да 
ыңғай таныта қоймады. Бар өшін 
қағаздан алып, көптен ойда жүрген 
«Тар жол, тайғақ кешуді» жазуға кірісті. 
Айғақты фактілері мен құжаттары 
жинақталып, баста піскен дүниенің 
жазылуы ұзаққа созылған жоқ. Бірер 
жылда қағазға түсіп, келесі жылы 
кітап боп басылып шықты. Деректі 
шығармада Кеңес өкіметін орнату 
жолындағы күрес, ақынның өз басынан 
кешкендері, төңкеріске еңбегі сіңген 
ерлер мен оған қарсы шыққан байшыл-
ұлтшылдар әрекеті нақты көрініс 
тапқан. Былайша жаман кітап емес. 
Өмірдің өзінен туған тамаша тараулар 
бар. Тек, «мыналар кеңес өкіметінің 
жауы» деп, Алаш азаматтарын тізіп 
көрсеткені сәл артықтау болды.

«Тар жол» дереу орысшаға 
аударылып жатқан. Сол аударманы 
қолына қалай түсірді екен, бір 
жолыққанда Голощекин:

– Жолдас Сейфуллин, кітабыңыз 
тамаша екен! Республикадағы саяси 
жағдайды алақанға салғандай ғып 

айтып беріпсіз! – деп аузының суы 
құрып мақтағаны бар.

Ақын оның мақтауына масаттанған 
жоқ, қайта әлдебір ыңғайсыздық 
сезініп, тыжырынып қалған. Алайда, 
Голощекин сұм кітаптағы кейбір факті-
лерді өз қажетіне жаратқан секілді. 
Араға жыл салмай, «байшыл-ұлтшыл» 
атанған азаматтар бір шетінен ұстала 
бастағанда, ақын санын бір-ақ соқты. 
Қазақ ағайынды өкпеге қиса да, 
өлімге қимайды. Бұлай болар деп кім 
ойлаған? Бұл тек өз кітабында кеңес 
өкіметіне сіңірген еңбегін айтқысы 
келген. Ақын да пенде ғой, өткенді 
естеріне салып, өкіметке өзін бұлдап 
өткізгісі келді ме, кім білсін?! Ал, 
Алаш азаматтарын атағанда, мақсат 
бәсекелестерін біржола құртып жіберу 
емес, оларға өзінше сес көрсетіп, «Аяз, 
әліңді біл» демек еді. Әйтсе де сол  
аңғырттығын өзіне мәңгі кешірмейді. 
Қашанда тарихқа төреші – уақыт қой. 
Тәңір таразысын қолына ұстап тұрған 
кісіше, замандастарына қатал үкім 

шығаратындай бұл кім еді соншама?! 
Орыста «қаламмен жазғаныңды, 
балтамен шауып өшіре алмайсың» 
деген мәтел бар. Ақ қағаз – арың, 
қара сия – қаның іспетті. Ал, сөз – 
екі жүзді алдаспан. Аңдамасаң өзің 
арандаласың...

Жаңағы бір әредікте тұтқынға 
сәскелік ас әкелген. Екі тілім нан, бір 
тостаған шай, тары ботқасы. Тамақ – 
үш арсыздың бірі ғой. «Ұйқы арсыз, 
күлкі арсыз, тамақ арсыз» дейді қазақ. 
Қандай қасіретке жолықсаң да, осы 
үшеуінен безе алмайсың. Аштық 
жариялау – бұл өкіметке өтпейді. 
Аштан өлсең тіпті жақсы, «Жүрегі 
тоқтап қалды» дейді де, бір шұңқырға 
көме салады... Тамақтан кейін бой жазу 
үшін камера ішінде ары-бері жүрген 
болды. Есік пен төрдің арасы – үш-
төрт-ақ қадам жер. Еркіндікте жүргенде 
оқыған азаматтар жақ-жақ болып 
қазақтың кең даласына сыймаушы 
еді, ендігі бұйырғаны – түрменің тар 
құжырасы... Соңғы соққыдан кейін оң 
жақ ұршығы бастырмай, қан қақсап 
ауыратын болған. Аздан соң төсегіне 
қайта келіп жайғасты.

Сонымен, қамшының сабындай 
қысқа ғұмыр екі айналуға келтірмей 
өте шыққаны ма? Ақын қалтырай 
күрсінді. Бұл тірлікті байтақ далада 
бастап еді, тар қапаста аяқтайтын 
болды. Жалған дүние деген осы. Бұл 
пәниге «жалған» деп ат қойған 
қазақтан басқа халық жоқ. «Бәрі 
алдамшы, тұрлаусыз» дегені ғой. 
Соған қарағанда, қазақтың сан 
соғып, опынған кезі көп болған-ау, 
сірә! Әрине, бұл жалғанда өмір кешу 
де, өлу де жаналық емес. Осы пікірді 
айтқан кім еді? Сергей Есенин екен 
ғой. Жолы болмаған ақын өмірмен 
қоштасарда: «В этом мире жить не 
ново, и умирать, конечно, не ново» 
деген жоқ па еді. Ал одан гөрі салымы 
бар Маяковский: «Жить хорошо, 
жизнь хораша» деп жазды. Бір-біріне 
жұлдызы қарсы сол Маяковский 
мен Есенин қайда қазір? Екеуі де 
осы қоғамға сыймай, ел аман, жұрт 
тынышта өздеріне қол жұмсап, мерт 
болды.

Анада алғашқы қинау кезінде 
ақын да бір амалын тауып, өлуді 
ойластырған. Қас қылғанда, буынып 
өлетін жіп, не тамырды қиып жіберетін 
көк темір табылсашы! Әлдебір 
имансыз жендеттің қолынан қаза 
тапқанша, өз еркімен ажал құшқанды 
артық санаған. Кейін ойлана келе 
бұл райынан қайтып қалды. Онсыз 
да бұралаңы көп, шатасқан тағдырын 
қолдан қиындатқысы келмеді. Мейлі, 
өмір өз ырғағымен-ақ өте берсін. 
Мұның обалы – Кеңес өкіметінің 
мойнында ғой. Нақақ төгілген қан 
күндердің күнінде отаршылдардың 
бетіне күйе боп жағылмас деймісің. 
Уақыт өз төрелігін айта жатар.

Айтты-айтпады, бұл қоғам түбі 
не болар екен? Осы бетімен кете 
бере ме, әлде бір өзгеріс бола 
ма? Әй, өзгеретін шығар. Дүние 
өзгермесе, ескінің орнын жаңа 
баспаса, жаңғырмаса, бұл тіршілік 
құрып кетпей ме?! Шіркін-ай, осыдан 
елу жыл, жүз жыл өткенде қандай 
ұрпақ келер екен? Солар баяғыда 
Сейфуллин деген біреудің болғанын 
еске алар ма екен? Не бопты, еске 

алатын шығар, кітаптары бар емес 
пе... Солардың өртеуден, жоюдан аман 
қалған бірлі-жары әлдебір тарихшы, 
зерттеушінің қолына түспес деймісің. 
Мұны сол бейтаныс ұрпақ қалай 
бағалайды, мәселе сонда. Олар мұның 
шығармаларын салмақтап көрер, 
архив құжаттарына көз жүгіртер. Бәрі 
бірауызды бола қоймас, араларында 
қиян-кескі дау туар... Әрине, олар 
қолдағы деректерді ғана таразыға 
салады ғой. Ал ақынның қапастағы 
ақырғы ойларын, ауыр азаптан туған 
ақтық байламын кім жеткізеді? Бұған 
енді «Менің сырым, жігіттер, емес 
оңай... Мен бір жұмбақ адаммын, 
оны да ойла» деген Абай сөздерін 
қайталаудан басқа не қалды?

Сол күні кеште ақын бір қызық түс 
көрді. Бұрынғы түстері шырма-шату, 
бұлыңғыр болушы еді, бұл жолғысы 
өңіндегідей ап-анық. Арқаның кең 
даласы екен дейді... Ел жайлауға 
қарай бет алған секілді. Ұбақ-шұбақ, 
сәнді көш... Ер-тұманы жарқылдаған 

үкілі қыздар, сәйгүлік мінген жігіт-
желең. Ақынның астында өзі өлеңге 
қоса беретін ақбоз аты бар... Содан 
бір мезгілде көп ауыл көл жағалай 
қонып жатқан сияқтанады. Жағалауы 
қамыспен жұрындалған шалқар 
айдын. Әупілдектің көлі тәрізді. Көл 
бетінде аппақ қайыңдай аққулар жүзіп 
жүр... Кенет дүние дүрлігіп кетеді. 
Көл бетін өрт шалғандай. Өрт емес, 
қанға боялған аққуларды біреулер 
жағалаудан оқ жаудырып атып 
жатқан секілді... Ақын «аққуды атуға 
болмайды» деп айғайлағысы келеді. 
Бірақ, қанша зорланса, үні шықпайды... 
Сөйтіп, бастығырылып жатып, оянып 
кетті. Өнебойын сұп-суық тер басып 
кетіпті. Таң атып қалса керек, камера 
іші алакеуім. «Қайбір жақсылық дейсің, 
– деді ақын іштей күбірлеп. – Бұл 
заманның түсі де жан шошырлықтай».

Осыдан үш күн өткенде, түн 
ортасы шамасында есік салдыр-
гүлдір ашылып, ішке екі-үш адам кіріп 
келді. Жүрістері қандай суыт болса, 
түстері сондай суық. Араларында бұл 
білетіннен шегір көз тергеуші жүр. Сол 
беті ақынды тұрғызып алды да, әй-шәй 

жоқ, алдарына салып айдай жөнелді. 
Тұтқындарды тым алысқа апармай, 
осы сұр үйдің астында атады екен 
дегенді естуі бар-тұғын. Сол зауалды 
сәттің жеткені ғой. Іштей сиынып, иман 
айтқан болды. Қызыл комиссардың 
көптен бері Алланы аузына алғаны 
осы. Шейіт қой, Құдайдың өзі кешірер...

 Подвалдың кіреберіс бөлмесінде 
шам жанып тұр. Одан арғы ұзынша 
зал да самаладай жап-жарық. Әлгі 
бөлмеге кірген соң, әлдекім «Советтік 
Социалистік Республикалар атынан» 
үкім оқи бастады. Ақын оған құлақ та 
қойған жоқ. Бар назары – есігі ашық 
тұрған жаңағы залда. Еденде ойдым-
ойдым қан дақтары білінеді. Біреуді 
тіпті осының алдында ғана атса керек, 
қып-қызыл қан сол күйі көлкіп жатыр.

Әлден уақытта ақынды біреулер 
итермелеп, солай қарай бейімдеді. 
Ол іркілместен ішке кірді. Көптен 
күткені осы еді ғой, көңілінде титтей 
қорқыныш жоқ. Мына дүниеде 
бұл қимайтындай не қалды, 

шынында? Бұрын кім өліп көріпті. 
«Өлім қалай болады екен?» деген 
әуестік қана бар. Ол да – жазушыға 
тән әуестік... Есіктің ішкі жақтауында 
қарулы жендет тұрғанын байқады. 
Бірақ бұрылып қараған жоқ. «Бұлар 
мүлт кетпейді ғой. Жанымды қинамас» 
деді ішінен. Сол оймен бес-алты 
қадам ілгері басқаны сол еді, кенет арт 
жағынан тарс  еткен  дыбыс шықты 
да, біреу қарақұстан шоқпармен 
қойып қалғандай, ақын ұшып түсті... 
Арғы жағы түпсіз түнекке, жоқтыққа 
айналған.

Өз елі үшін азаттық, теңдік іздеп, 
бұрма-бұрма жол басқан ақын 
дүниеден осылай өтті. Бірақ ол, 
дүниенің бір қалыпта тұрмасын сезсе 
де, нақақ қандардың киесі ұрған 
рақымсыз империяның арада жарты 
ғасыр өтпей омырыла құлайтынын, 
қазақтың ерікті ел болатынын, 
өздерінен гөрі әлдеқайда әділетті, 
әлдеқайда саналы, азат ұрпақ 
бақытсыз әкелерін көп кіналамай, 
тарих тозаңынан тазартып алатынын 
білген жоқ.

ҚыННың аҚырғы күНДері
Қабдеш жұМАДІЛОвА

(Соңы. Басы өткен номерде)

ЕңБЕК АДАМЫ –
ЕЛ МАҚТАнЫшЫ

Орманшы болуды әркім де армандай бермейтін шығар. Алайда, 
айнала қоршаған ортаға қамқорлық жасау, табиғатты аялау, табиғатты 
күтіп-баптап ұстау арқылы адамдар алғысына бөлену құрметі ерекше.

Біз айтқалы отырған 
орманшы Төрежан Еңсепов 
Арал орман және жануарлар 
дүниесін қорғау жөніндегі 
мемлекеттік мекемесінің 
орман шебері. Ғұмырының 
өмірбаянында осыдан 36 жыл 
бұрын еңбек жолы басталды 
десек, соның 30 жылын осы 
табиғатқа қамқорлық жасауға 
арнапты.

Жалпы еліміз жер ре-
сурстарына бай болғанымен, 
орманға бай емес. Кең бай-
тақ даламыздың бар бол-
ғаны 4,2%-ы ғана орман 
мен бұталар екен. Еліміздің 
оңтүстік шығысында таулы 
орман болғанымен оңтүстікте 

орман дегеніміз негізі сексеуіл екен. Ал, батыс пен орталық бөлікте 
орман жоқтың қасы. Содан да оңтүстіктегі біздер үшін сексеуілдің әр 
бұтағы қымбат. 

Мемлекет басшысы Қ.Тоқаев 2020-шы жылғы 1 қыркүйектегі 
Қазақстан халқына арнаған Жолдауында: “Қоршаған ортаны қорғау 
және экологиялық даму – еліміз үшін алдыңғы кезекте тұрған мәселе. 
Бүкіл өркениетті әлем жұртшылығы осы мәселемен айналысуда. Бізге 
де мұндай жаппай үрдістен шет қалуға болмайды.

Бірқатар қордаланған проблемаларды шешуге жол ашатын жаңа 
Экологиялық кодекстің жобасы әзірленді. Парламенттің бұл маңызды 
құжатты жыл аяғына дейін қарап, қабылдауын сұраймын

Үкіметке экологиялық ахуалды жақ сар ту жөніндегі шараларды 
нақты жүзеге асыруға кірісуді тапсырамын. Биоло гиялық әркелкілікті 
сақтау және тиімді пайдалану жөніндегі ұзақ мерзімді жос парларды 
бекіткен жөн.

Бес жыл ішінде орман алқабында 2 мил лиард, елді мекендерде 15 
миллион ағаш отырғызылатын болады. Бұл елі міздегі көгалдандыру 
ауқымын кеңейтуге септігін тигізеді” деген болатын.

Осы тапсырманы іске асыру мақсатында бүгінде Арал теңізінің 
ұлтанында жұмыс жасалуда. Ұжым мақтанышы, тәжірибелі 
орманшы Еңсепов Төрежан да сол жылы 101 мың гектар аумақта 
фитоорманмелиорациялық жұмыстарын жүргізуге өз үлесін қосуда. 
Ағымдағы жылы да 250 мың гектар жерге фитоорманмелиорациялық 
жұмыстарын жүргізіп, теңіз ұлтанына егілген сексеуілдердің бой 
көтеріп, өсіп кетуіне қамқорлық жасауда.

Әрине, егу, күтіп-баптау айтуға оңай болғанымен тапсырма үдесінен 
шығу үшін жыл мезгіліне, ауа райы қолайсыздығына қарамастан, 
күн, түнмен санаспай, тіпті жұмыс орнының жайсыздығына да мән 
берместен жан-тәнімен беріліп жұмыс істегенде ғана Арал табиғатын 
қалпына келтіру арманына жетуді мақсат еткен орманшының еңбегі 
оңай емес.

Қиындыққа қарамастан, өзіне міндеттелген жұмысты жауапкер-
шілікпен атқарып, ұжымда белсенділік танытып жүрген әріптес 
Төрежанды қалай мақтасақ та орынды. Оның ұқыптылығы, 
тиянақтылығы, тәжірибесі басқаларға үлгі-өнеге. Қайсыбір табыс 
болмасын еңбек арқылы келеді. Содан да еңбек адамы – ел мақтанышы.

ӘлФараби атындағы Қазақ Ұлттық университеті жас 
талапкерлердің арманындағы білім ордасы. 90 жылдық тарихы бар 
бұл оқу орны осы уақыт аралығында елімізге елеулі азаматармен, өз 
ісінің нағыз мамандарын дайындаған. Көп саланы қамтыған бұл оқу 
орнынан жазушы да, геолог та, білімді қаржыгер де шыққан. Экономика 
ғылымдарының докторы–Сатыбалдин Сағындық, жазушы, драматург 
– Дулат Исабеков, жазушыпублицист– Камал Смайлов, жазушы, ел 
президенті Қасым Жомарт Тоқаевтің әкесі  – Кемел Тоқаев,  қоғам 
қайраткері– Берік Уәли,  қоғам және мемлекет қайраткері–Исекешев 
Әсет,мемлекет және қоғам қайраткері     – Бақытжан Тұрсынұлы, 
филология ғылымдарының докторы – Мырзатай Жолдасбеков, 
қаржыгер–Мұқаев Дәулет т.б қазақ халқына қызмет етіп жатқан ел 
адамдары да осы қара шаңырақ ҚазҰУдан түлеп ұшқан.

Қазіргі таңда университетте он бестен аса факультет бар. Олар 
экономика және бизнестің  жоғары мектебі, журналистика, филология, 
тарих, заң, халықаралық қатынастар, шығыстану, жоғары оқу орнына 
дейінгі білім беру, медицина және денсаулық сақтау, ақпараттық 
технологиялар,Farabi International Business School, механика
математика, химия және химиялық технология, физикатехника, 
биология және биотехнология, география және табиғатты пайдалану 
факультеттері. Түрлі бағытта білім беретін оқу орнында қазіргі таңда 
шетелдік азаматтар да білім алуда.

Оқу орнына арнайыҰБТ нәтижесіне қарай ақылы немесе грантта 
оқуға мүмкіндік бар. Талапкерлердің  таңдауындағы оқу орны болған 
соң бұл  университетке түсу үшін  тесттен жоғары балл керек. 
Гуманитарлық бағыт пен заң, тарих, экономика және бизнестің жоғары 
мектебі секілді факультеттерге 115 тен жоғары балл орташа есеппен 
грант ұтуға жетсе, жаратылыстану бағытына 90нан жоғары балл 
қажет. 

Университеттің артықшылықтарына тоқталсақ:
– Студенттерге қолайлы жағдай жасалған. Арнайы интернет 

орталығы, студенттер үйі, «Керемет» медициналық орталығы, Әл 
Фараби атындағы кітапхана, мұражай, арнайы спорт комплекс, 
Жолдасбеков атындағы Студенттер сарайы бар. Ең тиімдісі бұл 
мекемелердің барлығы ҚазҰУ қалашығында орналасқан.

– бакалавр, магистратура, докторантура бойынша білім береді;
– шетелге ауысыммен оқуға мүмкіндік бар;
– шетелге тәжірибе алмасуға жібереді;
– білімді ұстаздар,профессор, ғалымдар шәкірттерге дәріс өтеді;

– арнайы іс шаралар жоғары деңгейді ұйымтастырылып, ақшалай 
немесе оқу барысына қарай сыйлықтар беріледі;

–жағдайы төмен, немесе көп балалы отбасыларға қосымша 
жеңілдіктер қарастырылған. Мысалы, жатақханада тегін тұру;

Еліміздің оңтүстік астанасы Алматының жоғары бөлігінде 
орналасқан бұл білім ордасы жылдан жылға талапкерлер мен 
студенттердің сұранысына сай  білім беру жүйесіне өзгерістер еңгізуде. 
Университетте дәрісті меңгеру, білім ордасы жайлы жаңалықтар, 
пәндік өзгерістер, баға және жатақхана мәселесі, арнайы өтініштерін 
басшыларға білдіруге қолайды «Univer» жүйесі іске қосылған. Бұл 
жүйе студент пен білім ордасының басшысымен тікелей байланыс 
орнатуына мүмкіндік береді. Алдағы және өткен тақырыпта, емтихан, 
сабақ кестесі, мерекелік демалыстар мен сабақ жоспары, баға шкаласы 
барлығы осы қосымшада. Онымен қоса электронды кітапхана да заман 
талабына сай жасалып, әрбір  шәкіртке қолжетімді.

Қазіргі таңда елімізде жаңа  университеттер саны артты. Бұл 
университеттердің бірбірімен бақталаса отырып, жас талапкерлерге 
қолайлы жағдай жасауына әкелді. Бұл тұста Қазақ Ұлттық универ ситеті  
көптеген жаңа оқу орындарына оқыту бағытымен бөлісті. Мысалы, 
ҚазҰУ журналистика факультеті Қазақстандағы журна листиканы алғаш 
оқытқан оқу ордасы болған соң қазіргі таңда еліміз дегі журналистика 
факультеттерінің  негізі осы  білім ордасының  бағы тында жасалған. 
ҚазҰУ журналистикаға білім беретін профессор, ғалымдардың 
еңбектері басқа универлерде қолданылады. ҚазҰУда  жаңартуларды 
жиі қолданған соң заман талабына сай әсіресе, жастардың талабына сай 
білім  беруді  қарқынды іске асыруда. Тек журналистика саласы емес, 
ақпараттық технология, филология, заң, экономика секілді бағытта да 
өзге білім ордалары осы  университеттің үздік мамандарымен бірлесе 
отырып өз еңбектерін жазып, шәкірттеріне ұсынуда. 

 Талапкер болашағына алғашқы баспалдақ болып табылатын бұл 
оқу орнының шәкірттеріне берері мол. Моральдық тұрғыда шәкірттерді 
қолдайтын арнайы орта, ұйымдар да университетте қарастырылған. 
Тек білім емес, сонымен қатар қоғам белсендісі болу, студенттік шақты 
қызық әрі пайдалы өткізуіне ат салысады. Сапалы білім, қолжетімді 
жаңа технология, ғалымдардың дәрісі, шетелмен тығыз байланыстағы 
заман талабына сай білім жүйесі, барлығы жас талапкердің жарқын 
болашағына деген алғашқы баспалдағы болмақ. 

Құдайберген ермұхаммед,
тәжиева Самал

Жарқын болашақтың алғашқы баспалдағы - қазҰУ

Азамат Д.К. әкімшілік жаза 
қолданылғаннан кейін бір жыл ішінде 
қайталап, 2025 жылғы 27 қаңтарда сағат 
14.25 шамасында Қызылорда қаласы, 
М.Шоқай мен Ә.Бөкейхан көшелері 
қиылысында белгiленген тәртiппен 
тiркелмеген «Киа Оптима» маркалы 
мемлекеттік автокөлігін басқарған.

Азамат Р.Қ. әрекеті өз кінәсін 
мойындауымен қатар, полиция 
қызметкерлерінің мәлімдемесімен, 
әкімшілік құқық бұзушылық туралы 
хаттамасымен, Қызылорда облысы 
Полиция департаменті Әкімшілік полиция 
басқармасының анықтамасымен 
дәлелденіп бекітіледі. 

 «Жол жүрісі» Қазақстан Республи-
касы Заңының 63-бабының 1,2 тар-
мағына сәйкес, басқа мемлекеттің 
құзыретті органында тіркелген, халық-
аралық жол жүрісіне қатысатын және 
Қазақстан Республикасына бір жыл-
дан аспайтын мерзімге әкелінетін 
механикалық көлік құралдарын қоспаған-
да, Қазақстан Республикасында жасалған 
немесе Қазақстан Республикасына 
әкелінген, осы Заңда айқындалатын 
механикалық көлік құралдары міндетті 
мемлекеттік тіркеуге жатады.

Осы Заңға сәйкес мемлекеттік 
тіркеуден өтпеген механикалық 
көлік құралдарының Қазақстан 

Республикасының аумағында жол 
жүрісіне қатысуына және (немесе) 
пайдаланылуына тыйым салынады. 

Алайда, Д.К.  «Жол жүрісі» Қазақстан 
Республикасы Заңының талаптарын 
сақтамай, автокөлігін тиісті түрде 
тіркемей басқарған.

Қазақстан Республикасының әкімшілік 
құқық бұзушылық туралы кодексінің 
590-бабының 2-1-бөлігімен азамат Д.К. 
кінәлі деп танылып, оған 55048 теңге 
айыппұл салынды.

Қызылорда қаласының әкімшілік 
құқық  бұзушылықтар жөніндегі 

мамандандырылған  соты.

ТиісТі Түрде көлікТі Тіркемей рульге оТырған

Үзілмеген наурыз-жыр

Қысыр сауған ауылдар,
Сабаны күрпкүрп пісіңдер?!
Әрбір үйге бас сұғып,
Наурыз көже ішіңдер!?

Қызбозбала киініп,
Тәуір атқа мініңдер.
Қатар түзеп тобыңмен,
Салтанатпен жүріңдер. 

Наурыз айы оң болсын,
Ақ пен астық мол болсын!
Баршаңызды аруақ жебеп,
Қайда барсаң жол болсын!

Айдан аман сақта,
Жылдан есен сақта!
Алла қолдап халқымды,
Жүздеген қатерден сақта!

Ұлыс күні береке берсін,
Дұшпандарың жерге енсін! 

Бақ пен дәулет қабат 
қонып,

Ұрпақтарың өсіпөнсін!
Абыройлы беделді болып,
Ризық, несебелерің арта берсін!
Аллаһу Акбар!

* * *
Мұсылманда жылдың басынаурыз айы,
Айтылған тауарихта оның жайы.
Зымыстан қыстың күнін түріп тастап,
Наурыз келсе, шаттанар жарлыбайы.

Халайық тез серпіліп, өңі кірер,
Шаруасы талапты ердің өрлей берер.
Ұлыстың ұлы күні жайлы болып,
Құдайым Алаш жұртын қолдап жүрер!

Қазағым, наурыз айың құтты болсын,
Малдарың аман төлдеп, сүтті болсын.
Ағайын әрқашанда қоғамдасы,
Өзара ылғи татутәтті болсын!

Көз жасы жетімжесір ие берсін,
Ұлыс күні дәулетті үйе берсін.
Есіркеп ғарыптерді қадыр Алла,
Оларға бие менен түйе берсін!

Әлеумет, бақ орнатсын наурыз айы,
Оңды боп елжұртымның халжағдайы.
Қар кетіп, жер қарайып, күн жылынды,
Әр үйдің ойнақтасын тайлақтайы.

қожаберген жырау

* * *
Ұлыстың ұлы күнінде,
Бай шығады балбырап.
Қасында жас жеткіншек,
Тұлымшағы салбырап.
Келіншек шығар керіліп,
Сәукелесі саудырап.
Қыз шығады қылмиып,
Екі көзі жаудырап.
Бозбала шығар бұрқырап,
Ақбөкендей сырқырап.
Құл құтылар құрықтан,
Күң құтылар сырықтан.
Кетік ыдыс, шөміштің,
Түтіні шығар бұрқырап.

Шәкәрім ҚұдАйбердіұлы

* * *
Біреуім екеу болды  мал қосылды,
Қораға бұзау, лақ, қозы толды.
Ызғарлы суық қыстың кәрі кеміп,
Аспаннан күн күлімдеп, шырай оңды.

Ұзамай қарда кетер, жаз да болар,
Сайсала гүрілдесіп суға толар.
Бөленіп жер жібекке, мың құлпырып,
Шалғынға көкорайлы ауыл қонар.

Жаз иісі бүгін келді, жан жайланды,
Кешегі көрген бейнет артта қалды.
Өмірге жаңа жолдар ашатұғын,
Жаңа жыл  бүгінгі күн, жаздың алды.

бейімбет мАйлин

* * *
Аспанда күннің нұры,
Мақпалдай жердің түрі.
Куаныш мал мен жанда,
Қыс шыққан өлмей тірі.
Ойнаған анау бала,
Көк орай жалын дала.
Егіндік егін еккен,
Ұзамай болар жаңа.
Бай, жарлы келген күйі,
Ойынтой ауыл, үйі.
Қой сойып, қонақ асы,
Мырзалық еткен сыйы.
Келіпті жылдың құсы,
Күнде шу көлдін, тұсы.
Күн жылы ызғары жоқ,
Жаз шығып, кеткен қысы.
Боздаған анау түйе,
Кұлындап жатыр бие.
Гүлдеуге бет алып тұр,
Қызарып қызыл шие.
Егінші егін егіп,
Қостанып арба жегіп.
Тыныш жоқ ерте мен кеш,
Еңбекпен азап шегіп.
Ат шауып, тау жарысқан,
Таласып бәйгі алысқан.
Көтерем арықтұрық,
Жаз шығып жайланысқан.
Ойынтой болып жатқан,
Ел көшіп, қонып жатқан.
Жаз шығып, жазғытұры,
Анау мал толып жатқан.
Жайнаған терең сайлар,

Ойнаған құлын, тайлар.
Ел қонып көл жағалай,
Өріске малын айдар.
Гүл өсіп гүлгүл жайнар,
Бұтақта бұлбұл сайрар.
Тіріліп құртқұмырсқа,
Жер жүзі быжбыж қайнар.
Сұлу жүр сылаңдаған.
Күлімдеп қыландаған,
Ерініп бір басуға,
Жас талдай бұраңдаған.
Қыдырып жігіт сылқым,
Ерігіп күнде дарқан.
Жеңгесі жылы жүзді,
Ат қойып кенже қалқам.
Аспанда күннің нұры,
Мақпалдай жердің түрі.
Қуаныш мал мен жанда,
Қыс шыққан өлмей тірі.

міржақып дУлАтов

* * *
 Сен ортақ дастарқансың бәрімізге,
Татырған сары уыздың нәрін бізге.

Наурыз, сен көктемдегі үмітіміз,
Жарылқар берекеміз сары күзде.

Наурыз – ол емес әсте дырдудуман,
Киік емес қиқулап бір күн туған.
Ол – қыздың кісілікпен көшеленіп,
Рухани есеюі ұлдың туған.

Наурыз – ол ұсақтықтан арылуың,
Халықтың бірлігінің мығымдығы.
Күдіктің безбеніне тартылмайтын,
Қазақи Ата дәстүр Ұлылығы.

мұзафар ӘлімбАев

* * *
Ақпан кетті араз боп наурызбен,
Наурыз жүр жоғалған бағын іздеп.
Көктем жетті көрісіп, жанын үзген,
Қыс аттанды қоштасып тағы бізбен.

Көктем жетті көлкөсір шуақ қуып,
Қыс барады қиылып, жылап тұрып.
Шатырында үйлердің наурыз жүр,
Мұз көргісін ақпанның лақтырып.

Тозған тонын бойына кие алмай бір,
Қайда барса қарт Аяз сыя алмай жүр.
Асқар таулар атасын шақырады,
Ой мен қырын атасы қия алмай жүр.

Қарар емес наурыз атағына,
Алар емес ақпанды қатарына.
Күні бойы жылаған қарт пенденің,
Түні бойы мұз тоңды сақалына.

 ***
 Наурыз айы туғанда,
Той болушы еді бұл маңда.
Сақталушы еді сыбаға,
Сапарға кеткен ұлдарға,
Наурыз айы туғанда.

Наурыз, наурыз, күн игі!
Күні игі жердің  түрі игі.
Бауыры жылып науатқар,
Бабымен ғана жібиді.
Шашылып ырыс шанақтан,
Шақырып бір үй бір үйді,
Шаттанушы еді бір игі.

Осынау игі кең жерге,
Наурыз айы келгенде,
Наурыз тойын бергенде,
Көрмегендер де  арманда,
Арманда  оны көрген де.
Келіп ем өмір  орманға,
Наурыз айы келгенде.

мұқағали мАҚАтАев

* * *
Көктемім — көркем арманым,
махаббат, мөлдір таңдарым.
Наурызым жақса шамдарын,
жайдары, жарқын жанжағым. 

Қайырмасы:
Наурыз, наурыз — жаңа жылым,
наурыз, наурыз — лала гүлім,
жанымды тербеп барады үнің!
Наурыз, наурыз — жаңа жылым,
наурыз, наурыз — лала гүлім,
жайнаған жастығым, балалығым!

Көк жасыл көйлек қырларда,
көктемгі үміт — сырғаңда.
Алғашқы махаббатымдай
нәзіксің нұрдан, жырдан да! 

Қайырмасы.
Мейірім төгіп далама,
Жылу бер жанға, санама!
Наурыз — бағым, ырысым,
жерімді менің арала! 

Қайырмасы.
фариза онҒАрСыновА

* * *
Айналаңнан жаңа көктем лебі ескен,
Бұл кезеңде күн менен түн теңескен.
Сан ғасырлық атабаба салтына
Көпір болған Наурыз өзің емес пе ең?!

Таулы, таусыз жерімнің,
Өзен, теңіз көлімнің
Жаса ұлы Наурызы
Жаңа жылы елімнің.

Қуат жиса пәктігің,
Асқақтайды шоқтығың.
Тамыр алмай тарихтан
Мазмұнданбас шаттығың.

Жүріп жатыр ерлік, ездік жарысы,

Наурыз нағыз сәулелі ойлар қонысы.
Наурыз сайын ағаш егу, гүл егу,
Әр адамның табиғаттық борышы.

Наурыз парқы – өз санаңды өсіру,
Пенделікті ізгілікке көшіру.
Өткен жылы өкпелесең біреуге
Сол өкпеңді дархандықпен кешіру.

 мұхтар ШАхАнов

* * *
Құлақта алыс
Алпыс жыл бойы қалды ызың.
Жыл басы деген жалғыз күн,
Қадірінді ұқпай
Кетіп ек тәңір танымай,
Адасып қайта
Жолықтың бізге, Наурызым!

Сен қажет болдың біздерге,
Қанағат таппай
Көктемің түгіл күзден де,
Мейірімнен күдер үзгенде.
Күлкісі аздау тірліктен

Қажыған шақта
Біз шықтық сені іздеуге.

Бас ию білмей асылға,
Қатігез болған
Қария түгіл жасың да,
Темір адамдай
Жүрегі салқын ғасырға
Сендей бір мейрам
Қажет те шығар, расында.

Далама әкел ырысқұт,
Ақ пейіл жандар
Ақ дәмін сыйлар туыстық.
Көктеммен бірге
Пейіліне ұқсас халқымның,
Өзіңмен келсін тыныштық.

Ұмыт боп кетіп қинадың,
Күндік той деп ең
Ғұмыр бойына жиғаның,
Үйреткен сен ең
Үлкендікіші сыйлауын,
Анамның тілін,
Бабамның салтын сақтаған
Хош келдің, Ұлы Мейрамым!

Ақұштап бАҚтыГереевА

* * *
Наурыз келді ауылға нарға мініп,
Қаңқылдап жүр аспанда қарға күліп.
Жадырайды дүние жарқылдайды,
Жақын келіп қалғандай алдағы үміт.

Қуанды балалар таң атқанға,
Алғыс жолдап ағалар жаратқанға.
Наурыз көже қолымен келіндердің,
Құйылып жатыр ақ күміс табақтарға.

Қонақ күтіп әжелер құрақұшты,
Тізбектеліп тырналар жырақ ұшты.
Малдық бәрі бұл қыстан аман алып шықты,
Сол үшін де қария қуанышты.

Жыл құстары жарысып жаңа келді,
Келуімен қуантып тамам елді.
Маужырайды сұлу күн мейірленіп,
Аялайды нұрымен бар әлемді.

Жылытады енді дүниені от ерінбей,
Қайғы барын өтсе екен бота білмей.
Алатаудың шығып ап иығына,
Ұзақ тұрды наурыз күн көтерілмей.

тұманбай молдАҒАлиев

* * *
Қарлы боран
Ығысып жер бетінен,
Наурыз келді
Керемет келбетімен.
Шүкіршілік!
Жерім кең,
Елім бүтін,
Тыныштық бесігінде тербетілем.

Басталғанда
Жыл басы барыс болып,
Барыстайын
Кеудеге намыс толып,
Ауызбірлігімізді сақтайықшы,
Алауыздық ауылынан алыс қонып.

Бірлік барда
Іргелі ел болармыз,
Иықтасып өзге елмен
Тең болармыз.
Бірлік кетсе
Бүлініп тірлігіміз,
Бөле жарып
Бөріге жем болармыз...

Есті азамат
Ел қамын ерте ойласын!
Қазағымның қазаны ортаймасын!
Екі мың елуінші жылға апарар
Жолға түсіп,
Бауырым,
Көр, пайдасын!

Толастамай
Тойдуман дүрмектері,
Талмай ұшсын
Ақынның жыркептері!
Құтты болсын,
Наурызың,
Мұсылманым,
Мұхаммед пайғамбарымның үмбеттері!

Жамыратып
Жанымның жапырағын,

Шабытымды
Тағы бір сапырамын.
Ей, жамағат,
Ұлыстың ұлы күні
Наурызкөже ішуге шақырамын!

Қатира ЖАленовА
* * *

Аққулы аспан көктерден,
Құстар ұшып жеткеннен.
Келдің тағы, Наурызым,
Туған елге көктеммен.
Бесігім боп тербесең,
Құшақ жайып жеркөсем.
Келдің тағы, Наурызым,
Аманесен Елге сен!
Дәстүрсалтты ел екем,
Тассын дәулет берекем.
Төрлет елдің Наурызы,
Тойдуманым, мерекем!
Маңдайға біткен екі елі,
Дала қазақ – мекені.
Астанамнан Наурызым,
Алатауға жетеді.
Айналғандай анама,

Сіңген салтым – санама.
Алматымнан Наурызым,
Сапар шегер далама.
Қарбаласта тыныш күн,
Бөлеп алды нұр үстін.
Далам, тауым қарсы алды,
Ұлы күнін ұлыстың!
Далам менің тыңдашы,
Таудай қазақ тұлғасы.
Құтты болсын, Наурызым,
Құтты болсын Жыл басы!

Шөмішбай САриев
* * *

Наурызгүлдер, алыңдар жаңа тыныс,
Наурызкөк құс оралды қанаты ырыс.
Нәзік еді не деген, жарықтықай,
Жан мейірімін оятқан жаратылыс.

Ериді екен көкпеңбек тастар тәні,
Еркебұлан көктем ән бастар тағы…
Бірнеше елдің жеріне жетер еді —
Қосып жайса, қазақтың дастарқаны!

Аңсаттырған асыл күй, лағыл шақтар,
Ата жолын ақылды қауым сақтар…
Балалардың қолында — уысуыс —
үлпілдеген сапсары бауырсақтар.

Дастарқанға қоямыз барымызды,
Көршілерге көршілер баруы — ізгі.
Жент сақтаған жеңешем ұсынады
Тостағанмен
Ырым қып сары уызды.

Шайылғандай мұңкірбің, тозаңдар да,
Жабықпайсың жаныңда наз, ән барда.
Нағыз әжей ойлайды нағыз салтты,
Наурыз көже қайнайды қазандарда.

Шапағатын аямай бұл шақта аспан,
Жадырайды әр адам мұң шақпастан.
Оу, ағайын!
Келіңдер!
Бүгін бізде —
Наурыз көже құрт қатып, бұршақ қосқан.

Келгендерге алғысын жауғызды әже,
Ырыс басы — ол үшін жалғыз меже.
Мол астық пен тоқшылық тілекшісі —
Жеті түрлі дән қосқан наурыз көже.

Ән салыңдар,
Би билеп, шаттаныңдар,
Ұлы күнін ұлыстың атқарыңдар.
Туындасын бұл күні бүкіл өнер,
Жығылмасын бәйгеге шапқан ұлдар.

Наурыз қайтып оралды аты да аңыз.
Сұрамаймыз алғыс та, ақы да біз.
Үй — дастарқан,
Даламыз — сахнамыз,
Ұлы мейрам — Наурызға шақырамыз!

күләш АхметовА

* * *
Кетіп қыстың ызғары,
Еріп сұсты мұздары,
Наурыз келді көктем боп,
Күлім қағып қыздары.

Желектеніп гүл басы,
Наурыз келді – жыл басы.
Жылтырады жақұттай
Жоталардаң жылғасы.

Наурыз – пейіл, береке,
Наурыз – мейір, мереке.
Қуанышқа бөлейді,
Көңілдерді көл ете.

Наурыз тойын тойлаймыз,
Қызығына тоймаймыз.
Өлең айтып, би билеп,
Бал бұлағын бойлаймыз.

Құлпырады дала да,
Құлпырады қала да.
Құлпырады наурызда
Ана менен бала да.

Наурыз тойы – салтанат,
Наурыз тойы – ән қанат.
Думанданып дүние,
Шаттанады шартарап.

Наурыз – пейіл, береке,
Наурыз – мейір, мереке.
Қуанышқа бөлейді,
Көңілдерді көл ете.

Асылбек АбдрАхмАн

Абай ҚұнАнбАйұлы

жАЗҒЫТұРЫ
Жазғытұры қалмайды қыстың сызы,
Масатыдай құлпырар жердің жүзі.
Жан-жануар, адамзат анталаса,
Ата-анадай елжірер күннің көзі.

Жаздың көркі енеді жыл құсымен,
Жайраңдасып жас күлер құрбысымен.
Көрден жаңа тұрғандай кемпір мен шал,
Жалбаңдасар өзінің тұрғысымен.

Қырдағы ел ойдағы елмен араласып,
Күлімдесіп, көрісіп, құшақтасып.
Шаруа қуған жастардың мойыны босап,
Сыбырласып, сырласып, мауқын басып.

Түйе боздап, қой қоздап - қора да шу,
Көбелекпен, құспенен сай да ду-ду.
Гүл мен ағаш майысып қарағанда,
Сыбдыр қағып, бұраңдап ағады су.

Көл жағалай мамырлап қу менен қаз,
Жұмыртқа іздеп, жүгіріп балалар мәз.
Ұшқыр атпен зырлатып тастағанда,
Жарқ-жүрқ етіп ілінер көк дауылпаз.

Құс қатарлап байлаған қанжығаға
Қыз бұраңдап жабысып, қылады наз.
Жазға жақсы киінер қыз-келіншек,
Жер жүзіне өң берер гүл-бәйшешек.

Қырда торғай сайраса, сайда - бұлбұл,
Тастағы үнін қосар байғыз, көкек.
Жаңа пұлмен жамырап саудагерлер,
Диханшылар жер жыртып, егін егер.

Шаруаның бір малы екеу болып,
Жаңа төлмен көбейіп, дәулет өнер.
Безендіріп жер жүзін Тәңірім шебер,
Мейірбандық дүниеге нұрын төгер.

Анамыздай жер иіп емізгенде,
Бейне әкеңдей үстіңе аспан төнер.
Жазғытұры қалмайды қыстың сызы,
Масатыдай құлпырар жердің жүзі.

Жан-жануар, адамзат анталаса,
Ата-анадай елжірер күннің көзі.
Жаздың көркі енеді жыл құсымен,
Жайраңдасып жас күлер құрбысымен.

Көрден жаңа тұрғандай кемпір мен шал,
Жалбаңдасар өзінің тұрғысымен.
Қырдағы ел ойдағы елмен араласып,
Күлімдесіп, көрісіп, құшақтасып.

Шаруа қуған жастардың мойыны босап,
Сыбырласып, сырласып, мауқын басып.
Түйе боздап, қой қоздап - қора да шу,
Көбелекпен, құспенен сай да ду-ду.

Гүл мен ағаш майысып қарағанда,
Сыбдыр қағып, бұраңдап ағады су.
Көл жағалай мамырлап қу менен қаз,
Жұмыртқа іздеп, жүгіріп балалар мәз.

Ұшқыр атпен зырлатып тастағанда,
Жарқ-жүрқ етіп ілінер көк дауылпаз.
Құс қатарлап байлаған қанжығаға
Қыз бұраңдап жабысып, қылады наз.

Жазға жақсы киінер қыз-келіншек,
Жер жүзіне өң берер гүл-бәйшешек.
Қырда торғай сайраса, сайда - бұлбұл,
Тастағы үнін қосар байғыз, көкек.

Жаңа пұлмен жамырап саудагерлер,
Диханшылар жер жыртып, егін егер.
Шаруаның бір малы екеу болып,
Жаңа төлмен көбейіп, дәулет өнер.

Безендіріп жер жүзін Тәңірім шебер,
Мейірбандық дүниеге нұрын төгер.
Анамыздай жер иіп емізгенде,
Бейне әкеңдей үстіңе аспан төнер.

Жаз жіберіп, жан берген қара жерге
Рахметіне Алланың көңіл сенер.
Мал семірер, ақ пенен ас көбейер,
Адамзаттың көңілі өсіп көтерілер.

Қара тастан басқаның бәрі жадырап,
Бір сараңнан басқаның пейілі енер.
Тамашалап қарасаң Тәңірі ісіне,
Бойың балқып, ериді іште жігер.

Кемпір-шал шуақ іздеп, бала шулар,
Мал мазатсып, қуанып, аунап-қунар.
Жыршы құстар әуеде өлең айтып,
Қиқу салар көлдегі қаз бен қулар.

Күн жоқта кісімсінер жұлдыз бен ай,
Ол қайтсін қара түнде жарқылдамай,
Таң атқан соң шығарын күннің біліп,
Өңі қашып, бола алмас бұрынғыдай.

Күн - күйеу, жер - қалыңдық сағынышты,
Құмары екеуінің сондай күшті.
Түн қырындап жүргенде көп қожаңдап,
Күйеу келді, ай, жүлдыз к... қысты.

Ай, жұлдызға жылы жел хабар беріп,
Жан-жануар қуанар тойға елеріп.
Азалы ақ көрпесін сілке тастап,
Жер күлімдер, өзіне шырай беріп.

Күн - күйеуін жер көксеп ала қыстай,
Біреуіне біреуі қосылыспай,
Көңілі күн лебіне тойғаннан соң
Жер толықсып, түрленер тоты құстай.

Адам тіктеп көре алмас күннің көзін,
Сүйіп, жылып тұрады жан лебізін.
Қызыл арай сары алтын
              шатырына,
Күннің кешке
кіргенін көрді көзім.

ӨЗГЕЛЕРДІ 
ТАМСАнДЫРҒАн БұжЫ 
МЕн БОРшА

Жалпы жұрттың құлағына бейта ныс естілетін 
тағам  екенін  ескергендіктен, біз алдымен 
бұл тағамдардың жасалу технологиясына мән 
бергенді жөн көрдік.

Дайындалуы: Бұжы – жаңа сойылған малдың 
етіне, ішмайына, бауырына ұн қосып жасалатын 
өте дәмді тағам. Қой дың ішмайы, еті, бауыры 
майдалап тура лады. Оған мөлшермен бидайдың 
ұнын сеуіп әбден араластырады. Тағам әбден 
араласып дайын болған соң оны қойдың бүйеніне, 
немесе қа рын ға салып, ауызын тігеміз. Бұдан соң 
бұжы батып тұратындай етіп суық су құйылған 
қазанға салып,  қай  на ған соң баяу отта жаймен 
қайнатамыз. Бұжыны пісіргенде әр жерінен тесіп, 
желін шығарып, ауда рыс тырып отыру қажет. Екі 
сағаттай қайнап піскен бұжыны ыдысқа түсіріп 
алып, салқындатып жеген дұрыс.

Қажетті заттар: 500 грамм ет, 300 грамм 
бауыр, 300 грамм ішмай, 600 грамм бидай ұны, 
бес түйір сарым сақ.

Дайындалуы: Боршаны да йындау үшін 
қозының, лақтың, қаздың, үйректің етіне пияз, 
сарымай, бұрыш, тұз қосып араластырып, сәл 
жіңішкелеу бүйенге тығылады. Су құйылған 
қазанға салып, еттің түріне қа рай, яғни 40-90 
минут көлемінде пісірі леді.

Қажетті заттар: 500 грамм ет, 500 грамм күріш, 
бір түйір пияз,  бір ас қасық сарымай, бір шай қасық 
қара бұрыш, бір шай қасық тұз. Бұл екі тағамды да 
бүйенге салып пісірген жөн.

Ғылыми тұрғыда бұл екі та ғам ның сапасы 
Ресей де жасалатын шұжықтар мен  немістер өнді-
ретін шұ жық тардан анағұрлым жоғары көрінеді.

ТұЗДЫҚТЫң ДА
ТүР-ТүРІ...

Май тұздық – қалқып алынған майлы сорпадан 
жасалады. Кейде ет арық болса, оның сорпасына 
сарымай, құйрық майы қосылады.

Қатық тұздық – қарынға тұздап кептірілген 
сүзбеден сорпаға езіп жасалады.

Құрт тұздық – ыстық майлы сорпаға құрт езіп 
жасалады.

Көже тұздық – кеспе, бидай, тары, бұршақ, ұн 
көже етіп жасалады.

Қымыз тұздық – қымызға тұз езіледі.
Ақ тұздық – айран, қатық, іркіттен істейді.
Ежегей тұздық – қойдың сүтінен сүзілген құрт 

сүтке, сорпаға езіледі.
Саумал тұздық — ашуы жетпеген жас 

қымыздан жасайды.
Тосап тұздық – суық тигенде, көксау болып 

ауырғанда арнайы жасалады.
Сөл тұздық – пияз, бұрыш, сірке суын күштірек 

қосып жасайды.
Атала тұздық – сүр еттің сорпасына кепкен 

тұзқатық немесе жас сүзбе езіледі.

 ТОМЫРТҚА
ОМЫРТҚА ЕМЕС...

Қазақтардың қыс мезгілінде бойына күш-қуат 
жиып алу үшін ауқаттанатын асының бірі томыртқа 
болған. «Томыртқа —семіз жыл қының еті піскен 

майлы сорпа.  Әрі тағам, жанға қуат, денсаулыққа 
да аса пайдалы» деседі мамандар.

Этнографтардың айтуынша томыртқа 
жылқының майлы сорпасы екенін білетіндер 
бүгінде кемде-кем. Кезінде етке тойған 
кісілерге «ет-етке, сорпа-бетке» деп 
аяқпен, кесемен майлы сорпа ұсынылады. 
Осы сорпа ішіне біреулер мұз салып ішеді. 
Ондағы сы – сорпаның майлылығы кетеді, 
мұз сорпада еріп әрі сорпа тез суиды дейді. 
Осы мұз салып ішілген сорпаны томыртқа 
дейді. Сондай-ақ мұндай майлы сорпаға 
адам азығына жарамды нәрлі, дәмді, 
шырынды өсімдіктерді де қосуға болады. 
Бұл томыртқа дертке шипа, денеге қуат 
беретін азық деп танылған. Мысалы,  күша-
ла, жусан, емарал, қарандыз, уқорғасын, 
сарбұ ға, қырық дертке дауа қырықбуын, 
сүтқу рай, адыраспан, жайын картоп, құм 
жеміл  тағы басқа адамның денсаулығына 
пайдасы бар өсімдіктерді қазақтар ертеден-
ақ осы то мырт қаға қосып пайдаланған. 

АҚІРІМ –
СүР ЕТТІң СОРПАСЫ

Ақірім – өте жеңіл және тез арада дайын-
далатын сусын. Асылған ет желініп болған соң 
артынан сорпа ішілетіні белгілі. “Ет етке, сорпа 
бетке” деп сорпаны бойға күш беретін құнарлы 
сұйық тағам ретінде берілсе, екінші жағы шөл 
қандырар сусын орнына да пайдаланған. 
Әлбетте, сорпаның өзі түр-түрге бөлінеді. 
Соның бірі сүр еттің сорпасынан жасалатын 
түрі Ақірім деп аталады.

Ақірім – сүр етті жеген соң шөл қандыруға 
арналған керемет сусын. Ақірім – өте жеңіл және 
тез арада дайындалатын сусын. Бүгінде ақірім, 
ақсорпа атауымен белгілі. Ақірімді дайындау қиын 
емес. Сүр еттің сорпасына айран, қатық немесе 
қымыз қосады. 

Мәселен, тойымды еттен кейін айран 
қосылған сорпаны ұсынады. Ақірім сүр еттің 
сорпасынан ғана жасалатындықтан сорпа 
майлы болмайды. Сондықтан суық күйде де 
қолданылатын сусын өзінің керемет дәмін 
жоғалтпайды. Керісінше, суытылған ақірім 
нағыз шөл басатын, қарын аштырмайтын 
сусын.

ҚУЫРДАҚТЫң КӨКЕСІ...
Кісе қуырдақ көбіне жаңа сойылған малдың 

өкпе, бауыр, бүйрек, ішек-қарынынан ғана 
қуырылады. Ет қосылмайды. Маңызды, кәделі, 
дәстүрлі тағам. Көбіне соғым сойылған кезде 
дайындалады. Себебі тұздалған, кепкен еттен кісе 
қуырдақ қуырылмайды. Бұдан соң сырбаз қуырдақ 

– нағыз ерлердің асы. Себебі бұл ас ашыған 
қымызда дайындалады.

жоңқа қуырдақ тоңазып тұрған соғым 
етінен дайындалады. Мұның жоңқа қуырдақ 
деп аталуының себебі – пышақпен не балтамен 
қырнап жонғанда ет ағаштың жоңқасы сияқты жұп-

жұқа болып туралады. Қуырдақтың бұл түрі де 
суға қайнатпай-ақ майға қуырылады.

Қара қуырдақ кілең өкпе мен бауырдан, 
жүрек пен бүйректен әзірленеді. Бауыр тез 
пісетін болғандықтан, кешірек салынады. Мұның 
қара қуырдақ деп аталатын себебі  – бауырды 
майға қуырғанда қуырдақтың өңін қарайтып 
жібереді. Ендігі қуырдақтың түрі үкпе қуырдақ 
деп аталады. Етті өте майдалап турап қуырады. 
Үкпе қуырдақтың еті майда болғандықтан, оны 
суға бөктіріп қайнатпай-ақ, майға қуырып пісіруге 
болады.

үЛПЕРшЕК – 
ТӨРКІнДЕГЕн ҚЫЗ 
нЕСІБЕСІ

Үлпершек – құрамында түрлі дәрумені бар 
аса пайдалы тағам. Негізінен, бұл та ғам ды 
үйінен ұзатылып кеткен қыз төр кіндеп келгенде 
пісіріп береді. Үл першек «қайда жүрсең де 
біздің жүрегіміздесің» деген мағынада жылқы 

немесе сиырдың жүрегінен жасалады. Жүректі 
тіліп, қа нын тазалайды да, ішіне тұз бен бұрыш 
се беді. Сосын ұсақталып туралған ет және май-
мен толтырады да, бір ай бойы ұнға  батырып 
қояды.

СүМЕСүТ – СүТКЕ 
СЕМІРГЕн ТЕРІ

Ұмыт бола бастаған тағы бірұлттық та ғамның 
түрі – сүмесүт. Бұл тағамды кей біреулер сүттік 
деп те атайды. Бұл үшін мар қа ның жүнін мейлінше 
тықырлап,  қыр қып алып сояды. Терісін сыпырып 
ал ған нан кейін оның жүнін күйдіріп  жібермей та-
ғы да қайта үйітеді. Үйітілген теріні күйе  ден, шаң-
тозаңнан  тазартып жуады. Ар тық етін сыдыртады. 
Енді теріні қой дың қою сүті құйылған қазанға 
салады да баппен қайнатады. Қайнаған сәтте тері 
сүтті бойына сіңіріп жұта бастайды. Сүт азайған 
сайын қазанға еселеп сүт құйып отырады. Тері 
неғұрлым піскен сайын сүтті молынан сіңіре береді 
де қалыңдығы бармақтай болып ісіне түседі. Тері 
әбден «тойғаннан» кейін сүтті әрі қарай сіңір мей ді. 
Бұл сүмесүт дайын болды деген сөз.

Осыдан кейін оны алып суытады. Енді 
бұрынғыдай тері емес, қалың әрі өн бойы сүтке 
толған жұмсақ желін тәріздес тағам дайын болады. 
Мұны енді сығылмай тын дай етіп, дәмі шықпайтын 
ыдыстарға салып, күн түспейтін салқын жерде сақ-
тай ды. Сүмесүтті бір жапырақ тіліп, ұзақ жолдарда 
баланың аузына салып қояды.

ҚАРМА –
БАЛЫҚ ТАЛҚАнЫ

Қарма – қа зақ даласында бұрыннан бар, балық 
ша руа шылығымен айналысатын ру-тай па ларда 
болады. Балық сүйегін, оған аздап ба лық етін 

де қосып қазанға қарып қуы ра ды. Келіге салып, 
ұнтақтайды. Сосын кә дімгі диірменге тартса, одан 
қызыл қоңыр талқан шығады. Қарма деген тағам 
осылай жасалады. Мұны «балық жармасы» деп 
те атайды. Денсаулыққа өте пайдалы. Балықшы 
ауылдарда әлі күнге осы тағамды жасайтындар 
бар.

шАЛжЫҒАР –
ТӘнГЕ ҚУАТ

шалжығар – қазақтың ұлттық тағамдарының 
бірі. Жаңа сойылған қойдың етін құйрық, өкпе-
бауырымен қоса түгел қа рын ға тығып, тұз, бұрыш, 
сарымсақ, пияз қо сады да аузы тігілген қарынды 
шұң қыр ға от жағып, оның шоғына көмеді де, то-
пы рақпен бастырып тастайды. Қарын да ғы еттің 
демі шығып тұруы үшін қойдың асық жілігінен түтік 
жасап, бір басын қа рынға тығып, екінші басын 
пештің мұр жасы секілді, топырақтан шығарып 
қояды.

ТүйМЕш – 
ұЗАТЫЛАТЫн ҚЫЗДЫң 
ұҚЫПТЫЛЫҒЫ

Түймеш - қазақтың төл асы. Ертеректе қазақ-
тар соғымның сүр етінен түймеш, жентек, 

парша деген тағамдар жасаған. Ол үшін етті 
арнайы дөңбекке салып, ағал балға, қолтоқпақ 
сияқты ұрғылармен жаншып етті ұсақ тай тын 

болған. Түймештелген етке би дай дың немесе 
тарының талқанын қосып, илеп қатырады. Етті 
салқындату мақса тын да керсенге салып суық 
жерде сақ тай ды. Осыдан кейін барып, етті 
қамырға салып түйеді. Сондықтан да бұл тағамды 
қазақ тар «түймеш» деп атаған. Көп жағ дайда 
етті ұзатылатын қызға түйдірген. Құ далар жағы 
қыздың әзірлеген түй ме шіне қарап, қалың дық тың 
ұқыптылығы мен тазалығын бай қай тын болған.

“ҚАРЫн КӨМБЕ”
Көмбе та ғамын көбіне далада көшіп-қонып 

жүргенде не месе аң аулағанда ыдыс жоқ жағдайда 
жер ді қазып, жас етті қарынға салып дәм ді етіп 
пісірген. Көмбені дайын дау тәсілі әр өңірде әр 
алуан. Оңтүстік және сол түс тіктің қазақтары 
оны «қа рын көмбе» деп атайды.

Дайындалуы: Жерді үлкен қазан көле мін дей 
етіп қазып, шұңқырдың жан-жағы әбден қыз ғанша 
от жағылады. Қыз ған шұңқырдан оттың күлін алып 
тастап, тез арада жаңа сойылған қойдың немесе 
аң ның етін қа жет ті қоспаларға ара лас тырып өз 
қар нына салып буады. Аузына ұзын түтік жасап, 
әлгі қызған шұң  қырға салады. Қарынға қақпақ 
ретін де шұңқыр ішінен шыққан ыстық топы рақ-
ты жауып қайта көмеді. Топырақтың үстіне қызуы 
мол ағаш тардан от жағады. Қамыстан жасалған 
ұзын түтіктен бұ дақ тап бу шыға баста ған да от 
жағуды тоқ та  тады. Дегенмен қарын та ғы 2-3 сағат 
бойы ыстық топырақта жатып, өз буына өзі піседі. 
Дайын болған асты алу үшін топырақты ақырын 
ғана алып, қарынның үстінгі бөлігін ойып жіберіп, 
ішіндегі етті алады.

УЫЗҚАҒАнАҚ – қойдың уыз сүтін бүй ен-
ге құйып, аузын буып, бақыраштағы су ға салып 
пісіреді. Ол – қойлы ауылдың сүйікті асы.

ҚОРЫҚТЫҚ – жазда ыстық тастың 
шұңқырына қойды сауып жасайды немесе ыстық 

малта тастарды бақыраштағы сүтке салып, оны 
пісіреді. Ол – далада қойшылар жасайтын тағам. 

«жАУБүйРЕК» деген тағам бар. Анасы 
баласын алыс сапарға шығарып салғанда 

дайындайды. Бауырды малдың ішкі майы на 
орайды. Ас бұзылмай, ұзақ уақыт сақ та лады.

ТӨП – тарының шикі, піскен сөгі нен, талқа-
нынан, күріштен әзірленетін та ғам. Қазанға су 
құйылып, тұз салынып пісіріледі де үстіне шыжық, 
май қосып әкелінеді.

ЕжІГЕй – қой сүтінен дайындалған тағам. 
Ол қайнатылған қатық пен сары ірімшіктің 
қоспасынан әзірленетін дәмі тәтті, өзі жұмсақ 
болатын ас екен. Бұдан да басқа ұмыт болған  
ұлттық тағам түрлері көп. Қазақ халқының ұлттық 
тағамдарының барлығы құнарлы, дәрумендерге 

өте бай. Олар әсіресе адамға көктем кезінде аса 
пайдалы. Халқымыз дастарқанға бұл тағамдардың 
барлығын жыл бойы молшылық болсын деген 
ниетпен қояды.  

«Ақшамның асханасы»

Божы мен борша туралы:
Зерттеу лер көрсеткендей, қазақтың 

бұжы сы на жас малдың еті мен бидайдың ұны 
қосылатындықтан, бұл тағам күш-қуатты 
арттырып, асқазанға сіңім ді келсе, боршаның 
қасиеті қоянның, қаздың, үйректің етінен 
жасалатындықтан, ұйқы безінің жұ мысын 
арттырып, адамды сергектікке баулиды.

Борша мен бұжы тағамы заманында өте 
сыйлы ас саналған. Сыйлы қонақта рына, 
арнайы шақырылған құдаларына мұздатылған 
боршаның немесе бұжы ның үстіне арнайы 
тұздық жасап беріп,  сый-табаққа салып 
тартатын да болған. 


